
GAU BELTZA
Ohitura zaharra biziberrituko dute Amasa-Villabonan / 7-9

Negozioa uztera doaz 
baina ez dituzte 
Erreka tabernako 
ateak itxi nahi / 13

Pello Mari Otañoren 
ibilbidea zinemara 
eramateko 
egitasmoa / 16-17

Jose Luis Barberena, 
Andoaingo 
Txirrindulari Eskolako 
kidea / 4-6

Gurutz Linazasororen 
aholkuak 
Alzheimerrari  
aurre egiteko  / 10

ORDU ALDAKETA

Neguko ordutegia 
estreinatuko dugu 
igandean: goizeko 
hiruretan, ordu 
biak izango dira.

Esperientzia duen neska 
euskalduna behar dugu 

Andoaingo kafetegi 
batean

665 704 126

LAN ESKAINTZA

A n d o A i n g o  g u d u A
1837ko irailaren 8tik 16ra bitartean 
Andoainen eta aldirietan 
gertaturiko hainbat pasarte 
liburuxka batean bildu ditu 
Larramendi Bazkunak.

AndoAingo  
delgado, Ernaitza eta 
Stop liburu-dendetan  
salgai. 
2 euro.

Argitaratzaile Laguntzaile

ANDOAINGO UDALA

Egoitza: 
Arantzibia plaza, 4-5. Andoain.  
Tel.: 943 300 732. 
Erredakzioa:  
Ainhoa Gil, Ainhoa Arozena, 
Jon Ander Ubeda, Xabier Lasa, 
Olatz Lasa, Mikel Arberas.
Diseinua: Goiena.  
Maketazioa:  
Maddi Trutxuelo.  
@: diseinua@aiurri.eus
Edizio jarraia: www.aiurri.eus

Publizitate arduraduna: 
Fernanda Irazu.  
@: publizitatea@aiurri.eus
605 718 041
administrazioa, harpidetzak:  
Garbiñe Ugartemendia. 
@: idazkaritza@aiurri.eus
Lege gordailua: SS-202/94.
iSSN: 1134-0614.
tirada: 1.650 ale.
inprimategia:  
Antza inprimategia. 

Banaketa: 
Aiurri ordainpeko banaketa bidez 
banatzen da.
Banatzaileak:  
Andoain: Rocio Arias . 
Amasa-Villabona, Aduna, Zizurkil, 
Asteasu eta Larraul: Gorka Novillo.
Urteko harpidetza saria: 39 .  
Kioskoan salgai: 2 , ale bakoitza.
Andoain: Ernaitza, Stop. 
Amasa-Villabona: Basajaun, Amasa 
kafetegia. Zizurkil: Ogi-zuri.

Laguntzaileak:

Bikaintasun ziurtagiria

Udalerrien babesarekin argitaratzen da

iritzia

garBiñE UBEDa goiKoEtxEa IdAZLEA ETA ILUSTRATZAILEA

kOLABORAZIOAk

Bertako euskara

Lapurdiko kostaldean baino 
etxekoago sentituko nintzelakoan, 
gogotsu joan nintzen Ahetzera, 

Donibane Lohizunetik barrena, duela 
lauzpabost urteko uda betean. Txomin 
Ezponda bertsolari sortzez 
baxenafarraren etxea nuen jomuga; eta 
xedea, berriz, harekin elkarrizketa luze 
pausatu bat egitea prentsarako, egun 
gutxiren bueltan omenaldi beroa 
eskainiko zioten aitzakian. 

Ahetzeraino iristeak misterio handirik 
ez du inorentzat; bai ordea, herriko 
kasko-kaskoan ez dagoen etxe jakin bat 
aurkitzeak, GPSa lagun ez dugunontzat 
behintzat. Nire zoritxarrerako, abiatu 
aurretik eman zizkidaten argibideek 
ere logika osoa galdu zuten bat-batean, 
biribilgune bitxi batera heldu 
nintzenean lehenik, eta behin-
behineko desbideratze ez programatu 
baten ondorioz geroxeago, aurrea eta 
atzea bereizteko gauza ez nintzela 
gelditu bainintzen.

Itzuli-mitzuli ibiltzeaz aspertuta, 
kasko-kaskora jo, Mattin bertsolariaren 
oroitarriaren aurrean gelditu, eta autotik 
irten nuen, bertako biztanleren baten 
bila. Eguzkiak goitik behera jotzen zuen 

eta karrikak hutsik zeuden, baina 
lagungarri gerta zekidakeena berehala 
jo nuen begiz: bi tipo gazte, bi igeltsero, 
etxe zahar bateko ezkaratzean lanean, 
enpresaren izena euskal grafiaz idatzita 
zeraman furgoneta alboan zutela. 
Tresneria deskargatzen ari ziren.

Haienganantz nindoala, ongi 
pentsatu nuen zer esan, eta batez ere 
nola esan. Alegia, tokian tokiko hitzak 
hobetsi behar nituela, baina zirkorik 
egin gabe, hau da, lapurtarren hizkera 
imitatzen saiatu gabe –hori baino 
patetikoagorik–:

—Eguerdi on. Otoi, Txomin Ezponda 
ezagutzen duzue? Honokoa du 
helbidea —Ezpondaren etxearen izena 
esan nien.

Aho batez erantzun zidaten biek: 
—Désolé madame, nous ne parlons 

pas espagnol. 

Desolazioa, nirea. Bi segundo luzez,  
konplexu, lotsa, amorru, min eta 
ezerosotasun zurrunbilo batek hartu 
ninduen. Artaburu eta arlote esango 
niekeen gustura, euskaraz ari nintzela 
ez konturatzea ere! Eta aldi berean, 
erru osoa nire buruari ari nintzaion 
leporatzen. Behar bezain garbi egin ez 
nielako nonbait, edo doinu 
kutsatuegian aritu nintzelako; 
esandakoa esanda, gaztelaniaz hitz 
egin niela pentsatzeko bidea eman 
nielako. Nire burua eta nire euskara 
gogotik egurtu nitueneko segundo pare 
eterno hura behar izan nuen, Amets 
Arzallusi, Nora Arbelbideri, Jasone Irozi 
eta haiek bezala nik baino euskara 
bertakoagoa duten beste hainbati 
antzeko abenturak entzun izan 
dizkiedala gogoratzeko. 

Arazoa ez da azentua. Arazoa 
perspektiba da: haientzat euskara 
espainolen kontua dela. Sinpleki.

Baina ez gaitezen ezkorrenean jar. 
Erraz eta garaiz iritsi nintzen 
Ezpondarengana. Hain zuzen, bi 
igeltseroengandik metro eskasetara 
aurkitu nuen emakume euskaldun 
baten azalpenei esker.

artaBUrU Eta arLotE 
ESaNgo NiEKEEN gUStUra, 
EUSKaraz ari NiNtzELa 
Ez KoNtUratzEa ErE!

aNDoNi UrBiStoNDo ANdOAIN
Bi gurpilak izan ditu gazteta-
tik pasio. Andoaingo Txirrin-
dulari Eskola ezingo litzateke 
ulertu bere ekarpenik gabe. 
36 urte daramatza dagoene-
ko saltsan, eta 66 urterekin 
oraindik gogotsu dagoela dio. 
Klubean ibili eta profesiona-
letara heltzen diren kideek 
ematen diote poza Barbe-ri, 
baina profesionaletara iritsi 
ez direnei heziketa egokia 
eman eta gozatzeko atea ire-
ki badiete ere, konforme da. 
1.500 lagun baino gehiago 
pasa dira klubetik, Andoain-
goak gehienak, baina baita 
Urnieta, Lasarte-Oria, Zizur-
kil edo Amasako gazteak ere. 
Erronkarik geratze ote zaio 
Barberenari? “Bai, nesken 
taldea sortzea, eta gauzak 
ondo, hala izango da 2021ean”.

Fleche Brabançonne eta 
Giroko etapak ikusita hurbil-
du da Jose Luis Barberena 
Aiurriko egoitzara (Andoain, 
66 urte), ordubete luzeko so-
lasaldia emateko.
Nor da Jose luis barberena?
Andoaingo Txirrindulari Es-
kolako sortzaileetako bat naiz, 
eta era berean, presidentea. 
1984ko azaroaren 11n sortu 
genuen eskola, 36 urte dagoe-
neko. Epe horretan, pentsa, 
urtero 50 bat ziklista, 1.500 
lagun inguru pasako ziren 
klubetik. Andoaingoak dira 
gehienak, baina inguruko he-
rrietako gazteak ere etortzen 
dira: Urnieta, Amasa… Zizur-
kilgoak eta Asteasukoak har-

tzen genituen, Lasartekoak 
ere bai, orain klubak daude 
herri horietan.
Mutikoak bakarrik?
Orain arte ia erabat bai, baina 
badaukat berri on bat, orain-

dik ofiziala ez dena: neska 
taldea ateratzeko asmoa dau-
kagu hurrengo denboraldiari 
begira, lauzpabost emakume-
rekin. Ale solteak eduki izan 
ditugu, eta bidea jarraitzeko 

herriko klubean ezin zuten 
jarraitu, talderik ezin zelako 
sortu. 2021ean lauzpabost 
neskato izango ditugu, eta 
taldea ateratzeko asmoa dugu, 
kadete mailan. Taldea sortze-
ko ekimenak klubera neska 
gehiago erakartzea espero dut, 
ikus dezatela urte batzuetako 
bidea egitea posible dela, urte 
pare bat gurekin egin eta tal-
derik gabe geratu ordez. Pira-
mide bat ehuntzen joatea da 
gakoa, behetik gora.
Covid-19ak nola eragin dizue 
urte honetan?
Urte arraroa eta zaila izan da, 
zozoa. Uztaila bukaeran hasi 
ginen lasterketak egiten, 15-20 
bat lasterketa orain arte, as-
tebururo, kadete eta jubeni-
letan, 16-18 urteko gazteekin. 
Egutegi osoa hiru hilabete 
eskasetan. Segurtasun proto-
koloa handia izan da. Irteeran 
musukoarekin, proba bukatu 
eta berehala ere bai, irteerak 
herriguneetatik urrun samar… 
Gazteak ere arraro ibili dira, 
etxeratzeak denoi eragin di-
gulako. Gu ahalik eta zuhurtzia 
handienarekin aritu gara, bai-
na entrenamenduekin-eta ez 
dugula asmatu uste dut, badut 
sentsazio hori. Lan gehiegitxo 
eman ote diegun mutilei, ez 
baitute lan hori asimilatu.
profesionalek bezala? esan nahi 
dut, onenen artean ere sekulako 
txakalaldiak ikusi ditugu…
Profesionaletan ikusi ditugun 
pauta berak ikusi ditugu gurean 
ere. Fisikoak eta burukoak. 
Burukoak, asmatzen ez delako, 
eta entrenamenduek eskola 
garaiarekin bat egin dutelako 
azken hilabetean. Etxean ge-
ratu behar izan duten kideak 
izan ditugu, toki askotan be-
zala, eta iritsi ezinik. Komeriak 
izan ditugu egutegia osatzeko. 
Urriaren 25etik aurrera oporrak 
hartuko ditugu denok.
itxaropentsu, 2021ari begira?
Espero dezagun 2021a hobea 
izatea. Esango nuke Gipuzkoan 
eta Euskadin gauzak ondo 
egiten ari garela… Tourra eta 
Giroa ere korritu dira, nork 
esango zigun halakorik mar-
txoan?

Jose Luis Barberena. aiurri

elkarrizketa

2021EaN KaDEtE 
MaiLaKo NESKEN 
taLDEa atEraKo 
DUgU

PaNDEMia garaiaN 
giPUzKoaN 
gaUzaK oNDo 
EgitEN ari gara

“gazteak ondo heztea 
da gure helburua, 
ikastea eta gozatzea”
Jose luis barbereNa ANdOAINGO TXIRRINdULARI ESkOLAkO ARdURAdUNA

Barberenak 36 urte daramatza klubean laguntzen, musu-truk; 1.500 bat gazte pasa dira 
dagoeneko, eta erronka berria du 2021erako: nesken talde bat abian jartzea

vuelta irundik hasiko da, baina 
Jaurlaritzak urduñan eta arraten 
zaleak biltzeko debekua jarri du. 
ze iruditzen zaizu?
Ondo. Gai hauekin zuhur izan 
behar dugu, eta dakitenek 
erabakitzen dutena errespe-
tatu beste erremediorik ez 
dugu… Beste mendateren 
batera joan beharko dugu txi-
rrindulariak ikusteko. Dena 
den, ikusiko dugu Espainiako 
Vuelta zertan geratzen den, 
edo aurreikusi moduan hasi 
eta bukatzen den. Giroarekin 
berdin, azken aste honetan. 
Lasterketak hotzak izango dira, 
jende eta animorik gabe, bai-
na kirol diziplina guztietan 
gertatzen ari da hori: futbolean, 
eskubaloian…
euskal Herriko itzulia, ordea, ez 
da korritu. pena hartuko zenuen… 
zenbatetan egon zara, eta zein 
jardunetan?
26 itzulitan, eta denetariko 
lanak egiten. Normalean do-
pinaren aurkako kontrolen 
ardura eraman izan dut: zi-
klistak hartu, hotelera euren 
bila joan, dopin gelara era-
man… 22 urte egin ditut las-
terketako zuzendariaren al-
boan. Ordiziako klasikoan ere 
ibiltzen naiz. 100 ekitaldi egin 
nahi dituzte, antolakuntza utzi 
aurretik. Pilarika eguneko eki-
taldia 97. ekitaldia izan zen.

lasterketak bertatik bertara iku-
si zalea al zara?
Ez gehiegi. Eskolan 8-14 urte 
artekoen ardura daukat, eta 
larunbat eta igande gehienak 
beteak ditut. Entrenamenduak 
prestatzen, entrenamenduak 
jarraitzen, administrazio la-
nak… Jubilatua nago dagoe-
neko, baina aspertzeko astirik 
ez dut, eta gustura ikusten 
ditut probak telebistan, etxean. 
Federazioarekin ere harreman 
zuzena daukat. Euskal Herri-
ko Itzulian jabetuko zineten 
azken urtetan tropela herrie-
tatik igaro dela, ezta? Nik pro-
posatutakoa izan zen. Jakina, 
lasaiagoa, seguruagoa zen dena 
autobidetik egitea, baina oso 
hotza ere bai, inor ez zegoe-
lako. Herriak zeharkatuz Itzu-
liak poza, bizitasuna hartu 
duela esango nuke.
zer nolako formakuntza lan egi-
ten duzue klubean?
Lan talde bat gaude. Gazte bat 
etortzen denean zer garen 
azaltzen diegu, izena eman, 
asegurua egin… Guzti hori 
Aitor Amutxastegik egiten du. 
8-10 urteko mutikoak. Jolasak 
egiten ditugu beraiekin, batez 
ere gynkanak, bizikletarekin 
ibiltzen ikas dezaten, jolastuz. 
18 urtera arte egiten ditugu, 
teknika handia hartzen dela-
ko: hesiak, nola erori behar 

duzun ikasi… Monitoreak 
dauzkagu, eta gure eskolan 
ibili izan direnei, edo beste 
triatloilari batzuei, mutilen 
entrenamenduetan laguntze-
ko eskatzen diegu, Mikel Alon-
so eta Mikel iturria urnietarrak, 
besteak beste… autoak, irtee-
rak, entrenamenduak kudea-
tu behar dira. Lan asko pilatzen 
da. Kirol mediku bat daukagu, 
analitikak eta esfortzu probak 
egiteko. Ez dugu kirol maila 
jakinik exigitzen, inoiz ez. Ez 
dakit gurea bezalako eskola 
asko egongo diren… Ikasi ba-
karrik, hori eskatzen dugu. 
Andoain herriaren izena da-
ramagu maillotetan, eta herri 
baten izena erakutsi, Udalaren 
diru laguntza jaso. Ez digute 
kirol emaitzarik eskatzen, eta 
guk ere ez geure buruari, bai-
na noski, saiatzen gara kirol 
emaitzak onak izaten. Garai-
penak badira, hobe, hori la-
gungarria delako ikasten ari 
den pertsonaren bilakaeran. 
Baina gauza bat, garbi. Lagun-
tza gehiago behar du emaitza 
ez hain ona lortu duenak, lor-
tu duenak baino. Garaile izan 
denak ez du animorik, mimo-
rik behar. Irabazi ez duenak 
bai, eta asko eskertzen du.
36 urte klubean dagoeneko. asko 
aldatu al dira gazteak? belau-
naldi asko ezagutu dituzu…

Azken urtetan, eta futbol-es-
kolak ugaritu zirenetik, muti-
lak gurasoekin etortzen hasi 
zaizkigu… “Txirrindularitzan 
ez duzue ezer eskatzen eta…”, 
esan izan digute. Zer edo zer 
eskatzen dugu… Ondo entre-
natzea eta irabazten saiatzea, 
hori eskatzen diegu. Saiatu, 
azpimarratu nahi nuke. Exi-
gitu inoiz ez. Gure baldintzak 
betetzen baditu, gure taldeko 
kide izango da: funtsezkoena, 
lehentasun osoa ikasketek 
dutela. Bizikletaren gainetik. 
Aurrena ikasi, eta gero bizi-
kletan ibiliko zara. 
Gurasoekin eta, zer moduz?
Denetarik dago… Gurasoak 
oso beharrezkoak dira gure 
egunerokoan… Lasterketeta-
ra joateko, edozein laguntza 
emateko… Lasterketa egune-
tan, proba atarietan-eta kafe 
bat hartzera joateko eskaera 
egiten diegu, zuzendarien 
jardunean sar ez daitezen, eta 
mutilak lasai egon daitezen, 
zeren eta aita belarri ondoan 
badauka uneoro, asunto txa-
rra. Mutilak lasaiago egoten 
dira zuzendariekin, gurasoe-
kin baino. Ez dugu arazo han-
dirik eduki, salbuespenak 
salbuespen.
pasadizoren bat?
Beno, bere semea kategoriaz 
aldatzea eskatzen zuen gura-
soa izan genuen, zegokion 
kategoria txiki geratzen zi-
tzaiola uste zuelako. Edo gu-
raso batek bilera eskatu, zu-
zendari bat bere kargutik 
kentzea eskatzeko… Titulu 
nazionala duen zuzendari bat!! 
Noski, bilerarik ere ez genuen 
egin, gaia aztertzeko, eta ez 
genuen zuzendaria karguga-
betu. Guraso horren semeari 
kluba uzteko atea ireki genion. 
Ez zuen bide luzerik egin, mu-
tilak. Kategoria batean aritu, 
eta beste kategoria bateko 
mutilekin entrenatzeko eska-
tu izan digute, mutilaren lagun 
taldea beste kategoria horre-
tan duelako… Ezetz esan ge-
nion, noski. Noizean behin, 
agian, aldatuko genuela kate-
goriaz, baina egunerokoan ez. 
Badira gurasoekin entre-

Jose Luis Barberenak erretiroa hartu du lanean, baina eskolan buru-belarri darrai. aiurri

natzen duten semeak, 
edota motorraren atzetik tre-
batzen direnak aitarekin… 
presa dutela, guraso batzuk. 
Bai, baina presarekin jokatzen 
bada, mutila erretzeko arriskua 
dago. Horretarako ditugu zu-
zendariak eta kirol medikuak. 
Gurean kontrolak zorrotzak 
dira, eta arazorik txikiena an-
tzeman egiten dugu. Lizentzia 
egiteko, mediku azterketa 
osatua behar da, eta horiek ez 
dituzte osasun etxean egiten. 
Guk bai, gure kirol medikuak. 
Asegurua ere egiten diegu, 
edozein profesionalek bezala, 
zernahi gertatuz gero babes 
bat eduki dezaten. 
txirrindulari ezagun askok atera 
dira andoaingo klubetik.
Bai, egun urnietarrak biak, 
Mikel Alonso eta Mikel Iturria 
Euskadi Fundazioan daude. 
Afizionatuetan Etxezarreta eta 
Zuriarrain ibili ziren txukun… 
zuentzat makulu handia izango 
da zuen eskolan ibilitakoa pro-
fesionaletara iristea, ezta?
Noski. Iturriak Vueltako etapa 
irabazi zuen egunean deitu 
egin nion, eta gero bakean 
utzi aste pare batean. Irteera 
bat egin genuen Ollokiraino, 
bera omentzeko. Batzuk esan 
zuten, “baina Iturria urnieta-
rra da!”. Eta nik, “bai, baina 
Andoaingo eskolan hazi eta 
hezitakoa da, eta gure ome-
naldia ere merezi du”. Ez dut 
oso ondo ulertzen herri arte-
ko pike hori. Iturria gurera 
etorri bazen, bere herrian 
txirrindulari talderik ez ze-
goelako da. Lasterketak anto-
latzen segitzen dugu Urnietan, 
eta harreman emankorra dugu 
Udalarekin. Aurten ere anto-
latzekoak ginen, lotuta genuen 
ia Udalarekin, baina pande-
miak dena bertan behera utzi 
du. Andoaingo Txirrindulari 
Eskola gara, baina oso harre-
man emankorra dugu beste 
herri batzuekin, batez ere 
Urnietarekin. 
Non zinen iturriak vueltako eta-
pa irabazi zuenean?
Bere amarekin, Irrintzi taber-
nan, Bazkardon. Trantze ede-
rra pasa zuen gaixoak. Ogitar-

tekoak prestatu eta prestatu 
ari zen Marian, eta pixkanaka 
asuntoa berotzen joan zen, 
Mikelen garaipena gero eta 
gertuago. Ni esan eta esan 
aritu nintzen, jazarpenean 
orduan eta jende gehiago batu, 
aukera handiagoa Mikelentzat. 
Bi aritu ziren Mikel harrapatu 
nahian, eta lortu zuten ia-ia, 
baina orduan beste hiru batu 
ziren, eta esan nion amari: 
“Egina dauka, egina dauka, 
irabazi dugu!”. Eta amak, “bai 
zera, egon hadi isilik!”. Hala 
izan zen, bost beti bi baino 
okerrago moldatzen direlako 
jazarpenean. Zuk tira, nik ez… 
akabo!
kontziente al gara zein zaila den 
behe mailatan hasten den txi-
rrindulari bat profesionaletara 
iristea?
Ez, inolaz ere ez. Batek daki 
noiz lortuko duen eskualdeko 
beste norbaitek etapa garaipen 
bat Espainiako Vueltan. Nik 
neuk ez dut ikusiko, ziurrenik, 
eta gazteagoak zaretenak ere 
zaila. Aintzat hartu profesio-
naletara pasatzeko Gipuzkoa-
ko onena, Bizkaiko onena, 
Arabako onena edo Nafarroa-
ko onena izan behar zarela. 
Eta azken bi urteetan azaltzen 
ari den gazte jendearekin, are 
zailagoa da goian irautea. 
Remco Evenepoel,  Mark 

Hirschi, Mathieu Van der 
Poel… Nor ibiliko da horien 
pare? Maila ikaragarria da. 
Iturria 27-28 urteko mutila da, 
eta gazte horiek zahar egiten 
dute. Iturriak bere aukera ba-
liatu zuen. Diesel bat da, izen 
ona dauka tropelean, langile 
ona delako, baina egun jakin 
bat hautatu zuen, eta bere 
kemena eta zorte apur bati 
esker, garaipen bikaina lortu 
zuen.
Nola dago mutilen egoera profe-
sionaletan? Murias desagertu 
zen, Fundazioa dago, kern phar-
ma eta Caja rural ere bai profe-
sional-kontinental mailan. 
Egoera ez da erraza. Nazioar-
teko tropelean, World Tour 
mailan talde bat edukitzeko 
diru asko behar da. Begira zein 
kopurutan dabilen Ineos, eta 
ze arazo dituen CCC babesleak, 
lizentzia saltzeko beharrean. 
eta Fundazioa, gainera, espai-
niako vueltatik kanpo geratu da, 
gonbidapenik gabe. oihartzun 
mediatiko handiena lor dezake-
zun probatik kanpo geratzen 
bazara, asunto beltza.
Nik neuk esan nien kanpoan 
zeudela. Burgos Monumental 
babesleak dirua sartu du Vuel-
tan, hurrengo urteko Itzulia 
bertatik hasiko da, eta ASO 
Tourra antolatzen duen tal-
deak bereganatu du Burgos-

ko Itzuliko antolakuntza. 
Euskal Herriko Itzulia ere hala 
izango da laster. Caja Rural 
Vueltako babesle zuzena da, 
ba bi gehi bi lau, esaten den 
bezala. Proba askotan parte 
hartzea ere zaila da, ze anto-
latzaileek sarietan hainbeste 
ematen dute, baina bidaietan, 
ostatuan, mantenuan eta bes-
te, hor diru asko gastatzen 
da. Pentsa 15-18 lagun aste-
bete Portugalen, edo Fran-
tzian. Zer esanik ez Turkian… 
Igual diru sariak eman ordez, 
bestelako laguntza batzuk 
eman behar dituztela propo-
satu beharko litzaieke anto-
latzaileei. 
zein etorkizun ikusten diozu txi-
rrindularitzari? bueltatuko al da 
normaltasunera?
Formakuntzarako txirrindu-
laritzan arazo asko ditugu, 
baina ondo eramaten ari ga-
rela esango nuke. Inork ez du 
sosik jasotzen, ezta jasoko 
ere, baina gure filosofia garbia 
da: gazteek ikastea, gozatzea. 
Profesionaletara iristen ba-
dira? Bikain. Ez direla iristen? 
Berdin. Txirrindularitza es-
kola gara, baina familia esko-
la bat ere bai. Erantzukizun 
bat daukagu gazte horiek ondo 
hezteko, Udalaren izena da-
ramagu autoetan, eta egin 
dezakegun gutxienekoa da 
heziketa ona ematea. Gurekin 
ibili eta profesionaletara iritsi 
direnak entrenamendu bat 
zuzentzera etortzen direla 
ikustean, begiek distira bere-
zia egiten diete mutikoei, eta 
ondoan gauden klubeko kideoi 
ere bai. 
66 urte dituzu, luzerako soka al 
duzu?
Bueno, bizia naiz izaeraz, eta 
hori mantentzen dudan bitar-
tean jarraituko dut. Mutiko ia 
guztiak jatorrak dira, eta go-
zamena da haiekin orduak 
pasatzea. Ardi beltzen bat 
egoten da, noizean behin, 
akaso giro txar pixka bat sor 
dezakeena. Horiek zaintzea-
rekin nahiko. Gure klubak 
Gipuzkoa eta Euskadiko fede-
razioetan oso izen ona dau-
kala esango nuke.

"Klubak Gipuzkoa eta Euskadiko federazioetan izen ona duela esango nuke".

MiKEL arBEraS ESkUALdEA
Azken hamarkadatan Ameri-
kako Estatu Batuetatik dato-
rren “Halloween” festa inda-
rra hartzearekin batera, Eus-
kal Herrian errituala iraganean 
egiten zela gogora ekartzen 
hasi dira hainbat aditu. Tar-
tean tradizioez eta dantzaz 
asko dakien Oier Araolaza 
elgoibartarra. Iaz bere blogean 

ospakizunaren euskal tradi-
zioaz idatzi zuen: “Halloween 
ospatzen da mundu erdian. 
Estatu Batuetan izugarrizko 
hedapena izan du ospakizu-
nak eta filmeen bidez mundu 
osora zabaldu da. Gure ingu-
ruan ere gero eta ohikoagoak 
dira Halloween festak taber-
na eta diskoteketan eta mo-
zorro denda eta txinatar ba-

zarretan egunotan ez da 
beste konturik. Bada, Hallo-
ween jatorriz euskal festa bat 
da. Euskalduna bakarrik? Ez, 
noski, ia Europa osoarena, 
baina baita Euskal Herrikoa 
ere. Europako etorkinek era-
man zuten Ameriketara, eta 
hemen ihartzen joan zen 
neurrian joan zen han sen-
dotzen. Eta orain, Amerikarren 

festa dela pentsatuta hasi gara 
berriz ere ospatzen. Nortasun 
gutxikoak gara gero. Noski, 
hemen ez zaio inoiz Halloween 
deitu, Arimen eguna baizik”. 
Arimen egunaren berri en-
tzuteaz zenbaiti, Araolazari 
harridura gehien eragiten zion 
gauzetako bat Euskal Herrian 
ere kalabazak hustutzen zi-
rela da. Eta, adibideen artean, 
Juan Jose Araolaza aitaren 
lekukotza aipatzen zuen. Zi-
zurkilen jaioa 1943an, mutil 
koskorra zela Zizurkilen eza-
gutu zuen Arimen Egunaren 
inguruko festa. Kalabazak 
hustu, begi eta ahorako zuloak 
egin eta kandelak jartzen ziz-
kioten barruan. Ilunpetan 
irudi ikaragarria eragiten zuen.

Urriko azken egunetan Gau 
Beltza ospatuko da eskualdean. 
Amasa-Villabonan Gaztele-
kutik hasi eta Kale Nagusian 
zehar zabalduko da kalejira. 
Adunan ikasleek ere ospaki-
zuna egingo dute. 

Kalabazak hustu,  
izarak jantzi, mamu 
zaharrak berpiztu
Gau Beltza edo arimen gaua iristear da. Ohitura zaharraren berreskurapenean Jaime Altuna eta 
Josu Ozaita antropologoek “Itzalitako kalabazen Berpiztea” lan etnografikoa garrantzia handiko 
erreferentzia izan da. Amasa-Villabonan ekitaldia antolatzekoak dira, datorren asteburuan

topagunea

MiKEL arBEraS 
AMASA-VILLABONA
zer dela eta egingo da Gau beltza 
delakoa villabonan?
iyuya: Bi arrazoi nagusi daude. 
Batetik, Halloween ospakizu-
na oso errotuta zegoela ikus-
ten ari ginen. Urriaren 31n 
askotan ikusi ditugu haurrak 
mozorrotuta kanpotik jasota-
ko ohitura bat izanik, joera 
bat sortzen ari zen. Gauzak 
horrela, kezkatu egin ginen, 
azken finean, Halloween ez 
da euskal tradizioan oinarri-
tutako festa, baizik eta beste 
nonbaitetik dator, beste ba-
lore batzuk ditu eta beste ere-
du bat du. Tradizio amerikarra 
soilik ezagutzen badute, jai 
erakargarria denez, segituan 
barneratzen dute. Hortaz, 
zerbait egitea pentsatu genuen, 
izan ere, beste herri batzuetan 
bestelako jaiak bultzatzen ha-
sita zeuden. Iaz, Pasaiako eta 
Oiartzungo Gau Beltzak ikusi 
genituen, eta, esan genuen, 
datorren urteari begira Villa-
bonan horrelako zerbait egin 
beharko genukeela. 

Aipatu beharra dago, iaz 
neguko solstizioaren harira 
Olentzaroaren bidea egin ge-
nuela. Umeei azaldu genien 
gabonak eta Olentzaroa zertan 
oinarritzen ziren, batez ere, 
tradizio aldetik. San Juan egu-
nean udako solstizioa ospatu 
genuen; akelarre moduko bat 
egin genuen pertsonaia mito-
logikoekin. Zikloari amaiera 
emateko Gau Beltza egitea 
polita litzateke. 

zeintzuk dira Gau beltzak dituen 
aurrekari historikoak?
aitziber: Harrituta geratzen ari 
naiz, izan ere, unibertsitateak 
atera duen kurtso batean gaia-
ri buruzko informazio asko 
azaleratzen ari da; bertan li-
buru bat eduki genuen esku-
ragarri, garai batean tesitzat 
aurkeztu zena. Liburuan Ama-
sa-Villabonako aiton-amona 
batzuk irten ziren Gau Beltza 
garai hartan nola ospatzen 
zen kontatuz, eta dirudienez, 

aurrekariak baditu. Harrituta 
geratu gara aurkitu ditugun 
testigantza guztiekin, ikastaroa 
egiten ari garenetik ohartu 
gara uste baino lekukotasun 
gehiago daudela Amasa-Vi-
llabona inguruan. Liburuak 
'Itzalitako kalabazen berpiztea' 
izena du, Josu Ozaita eta Jaime 
Altuna dira egileak. 

iyuya: Gau Beltzak bazituen 
elementu eta erritu batzuk. 
Tradizioa landa eremutik da-
tor, zeren eta abeltzaintzak 

eta nekazaritzak beti eduki du 
harremana naturarekin, hor-
taz, kalabazaren oinarria erri-
tu haietatik datorrela esan 
genezake. Esaterako, haurrek 
kalabazak ustutzen zituzten 
eta forma deigarria ematen 
zieten. Batzuk diotenez, bizi-
lagunak beldurtzeko egiten 
zen, besteek, berriz, arimak 
irudikatzeko. Edozer dela ere, 
badago usadioa. Aurrerago 
erlijioak Santu Guztien eguna 
hedatu zuen eta horrek landa 
eremuarekin zegoen harre-
mana hein handi batean moz-
tu egin zuen. Liburuan aipatzen 
denez, herri bakoitzean gauza 
ezberdinak egiten ziren; adi-
bidez, Oiartzunen txorimalo 
bat egiten zen kalabaza bate-
kin, Zaldibin hilerrian kande-
lak jartzen ziren eta Amasa-
Villabonan maindireekin 
jendea ikaratzeko ohitura 
zegoen. 
Gau beltzaren usadio berresku-
ratzearekin zer lortu nahi duzue?
aitziber: Antolakuntza taldean 
40 pertsona inguru gaude; 
hainbat pertsonaia batu eta 
antzerkiak antolatu behar dira, 
lan handia dago atzetik. Alde 
batetik, ekintza hauekin guz-
tiekin garai bateko usadioak 
berreskuratzen aritu gara az-
ken urteotan. Bestetik, herriak 
parte hartzea nahi dugu, he-
rriak lortu baitezake usadio 
bat urteetan bermatzea. Pro-
zesu guzti honetan familiek 
ere parte hartzea nahi dugu.

iyuya: Niretzako garrantzitsua 
da haurrek naturarekin harre-
mana edukitzea; Olentzaroren 
bidean eta udako solstizioan 
umeei lehenago ilunduko edo 
argituko duela irakasten saia-
tzen gara. Basoko elementue-
kin ere harremantzen ahale-
gintzen gara, adibidez, gaz-
tainak oso elementu esangu-
ratsuak baitira. 
Haur eta gazteengan zein harre-
ra edukiko duela uste duzue?
aitziber: Iruditzen zaigu, Olen-
tzaroa adin txikiko haurrentzat 
den bezala, Gau Beltza hel-
duagoei zuzendutako ekime-
na dela. Olentzaroan 9-10 
urtekoek parte hartzea ez du 

"garai bateko usadioak 
berreskuratzen aritu 
gara azken urteotan"
iyuya urrutia eta aitziber CeNzaNo GAU BELTZAkO ANTOLATZAILETAkO BI

Gau Beltzak aurrekari historikoak ditu Amasa-Villabona aldean. Horregatik, hainbat herrikide 
lanean ari da garai bateko ohitura zaharrak ez galtzeko

ohartU gara 
UStE BaiNo 
LEKUKotza 
gEhiago DaUDELa

hErriaK LortU 
DEzaKE USaDio 
Bat UrtEEtaN 
BErMatzEa

Ekitaldiaren atariko modura, Jaime Altunak hitzaldia eskaini zuen Gurean  
"Itzalitako kalabazen berpiztea" izenburupean. Argazkian Josu Ozaitarekin 
batera, 2018an argitaratu zuten liburuaren aurkezpen ekitaldian. aiurri

zentzu handirik, beste fase 
batean daudela iruditzen zai-
gulako. Hemen ikusten dugu 
txikiek, bederatzi urte artekoek, 
beste modu batera parte har-
tu behar dutela. 

Galderari erantzunez, ez da-
kigu nolako erantzungo duten. 
Ideia asko ditugu, ikastetxeekin 
landu nahi den gaia da eta 
Gaztelekuarekin ere elkarlanean 
aritu nahi dugu. Hala ere, egoe-
ra ez da oso erraza, beraz, ez-
ohiko baldintzetara egokitu 
beharko dugu. Ikusi beharra 
dago nola joango den eguna, 
lehen urtea izango baita. 

iyuya: Nerabeek parte hartu 
dezakete, adin polita da mo-
zorrotzeko eta beste haurrak 
ikaratzen laguntzeko. Eskole-
tan ere presentzia eduki nahi 

dugu, gai polita da ikastetxee-
tan lantzeko eta tradizio hau 
zertan oinarritzen den azal-
tzeko, baina egoerak ez du 
batere laguntzen. Horrez gain, 
karteletan ahal duenak etxetik 
trapu eta maindire zaharrekin 
mozorrotuta irtetea jarriko 
dugu. Pena ematen digu egoe-
ra honetan gauzak nahi beza-
la egiteko aukerarik ez eduki-
tzea. Oihana Iguaranek kopla 
bat ere egin digu bertso esko-
lako kideekin, jaiak euskaldu-
na izan behar baitu. Horrek 

ziurtatuko digu haurrek kan-
tu hori ikasiz gero euskal eki-
men bat izango dela. Kopla 
ikastetxeetara bidaliko dugu, 
eta, ondoren, zenbat lantzen 
duten ikusi beharko da. 
zehaztu dezakezue apur bat eki-
taldia nolakoa izango den?
aitziber: Ekitaldia Gaztelekutik 
hasiko da eta, bertan, bi per-
tsonek Gau Beltza zer den eta 
nola egingo den azalduko dute 
antzerki motz baten bitartez. 
Ondoren, arimen bidean mur-
gilduko dira, hau da, Kale Na-
gusian barrena. Esandako bide 
horretan, hainbat gune  egonen 
dira eta bakoitzean arima ez-
berdinak aurkitu ahal izango 
dira. 

iyuya: Aipatutako arima ho-
riek, pertsonaia izaera ezber-

dinak edukiko dituzte. Irudi-
katu behar da Kale Nagusiko 
pertsona horiek hilda daude-
la eta arima horiek kalean zehar 
banatuta daudela. Nabarmen-
du nahi dugu, ez dugula Port 
Aventurako beldur-etxe mo-
duko bat bilakatu nahi, baina 
tradizioari lotuta adrenalina 
eta zirrara hori helarazi nahi 
dugu; haurrak ikaratu egingo 
dira, ezustekoak egongo dira 
eta, nolabait esateko, beldurra 
ematen saiatuko gara, horre-
tarako iluntasuna baliatuz. 
koronabirusak sortutako ez-ohi-
ko egoera dela medio, zein neu-
rri hartuko dituzue?
iyuya: Musukoa derrigorrezkoa 
izango da ibilbide guztian 
zehar, eta adinaren arabera 
deialdia egiten dugunean, 
zenbat pertsona biltzen diren  
eta distantzia mantentzen 
den ikusi beharko da; esan-
dakoa modu egokian bete 
ezkero, taldeka sartuko dira. 
Horrez gain, ibilbidean zehar 
pertsonaia batzuk egonen 
dira haur eta gazteak kontro-
latzen. Gehitu beharra dago, 
ekitaldi hau egiteko Udalaren 
babes osoa dugula, eta Zun-
beltz elkartetik datorren eki-
mena dela. 
etorkizunari begira Gau beltzaren 
tradizioa errotu nahi duzue ama-
sa-villabonan? 
iyuya: Bai, noski. Nik uste dut 
tradizio erakargarria dela haur 
eta gazteentzat. Azken finean, 
gauza asko berreskuratzen 
saiatzen ari gara. Hala ere, nire 
ustez, tradizio bakoitza herri-
tartu eta gaurkotu beharra 
dago; gure kasuan Villabona-
ra moldatuko dugu gau bere-
zi hau. Beste herrietan horre-
lako tradizio bat berreskuratu 
eta sustatu nahi bada, lan hori 
egin beharko da, eta txikienei 
begira erakargarria izan behar-
ko du. 

Iyuya Urrutia eta Aitziber Cenzano, Gau Beltzaren antolatzaileetako bi. aiurri

gUK ErE Ez-ohiKo 
BaLDiNtzEtara 
EgoKitU BEharKo 
DUgU

xaBiEr LaSa ANdOAIN
Alzheimerraren munduko 
egunaren harira Andoaingo 
Udaleko Gizarte Zerbitzueta-
ko Lansailak, Bertxin Erreti-
ratuen elkartearekin eta San-
ta Krutz Erretiratuen elkartea-
rekin batera, antolatu zuten 
hitzaldia, eta Maider Lainez 
alkateak egin zituen aurkezpen 
lanak.

Gipuzkoa Poliklinikan Par-
kinson eta Alzheimerren gai-
xotasunez arduratzen den 
neurologoak herrialdeko esta-
distikari lotutako zenbait datu 
eskainiz ekin zion mintzaldia-
ri. Besteak beste, adierazi zuen 
hiru minuturo gaixo bat diag-
nostikatzen dela, eta urtean 
gutxi gora behera 35.000 euro-
ko kostua daukala gaixo bakoi-
tzak (botikak, ospitalizazioak, 
senitartekoen laguntza…).

Aldi berean, prebentzioaren 
arloa jorratzen hasi aurretik, 
kontuan hartu beharreko zen-
bait printzipio ohartarazi zi-
tuen:  “Alzheimerra oso hete-
rogeneoa da; zenbat pertsona 

hainbat Alzheimer gaixotasun 
daude”; “Gaitza harrapatzeko 
arrisku handiagoa duten per-
tsonak identifikatzeko moduan 
gaude, nahiz eta ez izan era-
bat”; “Alzheimerra zahartzea-
rekin lotzen dugu, eta gero eta 
gehiago bizi garenez, kasuen 
kopurua handitzen joango da; 
nolanahi ere, bere eraginkor-
tasuna jaisten ari da 80ko ha-
markadaz geroztik; hain zuzen, 
%20, hamarkada bakoitzeko. 
Eta hori horrela da gero eta 
bizimodu osasuntsuagoa da-
ramagulako, nahiz eta agian 
ez daukagun pertzepzio hori”.

Linazasorok, batez ere gai-
tzari aurre hartzeari buruzko 
irizpide batzuk gogorarazi 
zizkien Basteron bildu ziren 
entzuleei, lehen esan bezala. 

“Ez dakizue mediku batentzat 
zein gozagarria den gaitz bati 
aurre hartzeko aukerak edu-
kitzea!”.

Aitortu zuen gaitza sortzeko 
arrazoiei buruz zientziak oso 
gutxi dakiela: “Gaur egungo 
ikerketa lanek hiru arrisku-
faktore jotzen dituzte garran-
tzitsuentzat: genetika, zahar-
tzea eta faktore baskularrak 
edo bizitza-estiloa”.

Genetikari dagokionez, ga-
runean gene deterministak 
baditugula onartu arren, ez 
dela oso ohikoa gehitu zuen.

Zahartzearen faktorea nor-
maltzat jo zuen, nahiz eta ho-
nako ñabardura gehitu: “Adi-
nean aurrera joan ahala, han-
diagoa da gaitza sufritzeko 
arriskua. Baina badira ehun 
urteko pertsonak ez daukatenak, 
eta beraz, ez dago zertan ezin-
besteko patutzat hartu behar”.

Genetikaren eta zahartzea-
ren bi arrazoi horien kontra 
gaur egun ezin daiteke deus 
askorik egin, ”nahiz eta bada-
goen ikerketa ildoren bat 

zahartzea gaixotasuntzat jotzen 
duena, eta gizakiaren hilez-
kortasunaren atzetik ibili”.

prebentziorako neurri 
eraginkorrak
Faktore kardiobaskularrekin 
eta bizimoduarekin arreta 
jartzeko eskatu zien entzuleei 
Linazasorok.

“Gaitza harrapatzen duten 
heren batek zazpi “bekatuekin” 
dauka zerikusia: hipertentsioa, 
obesitatea, tabakismoa, se-
dentarismoa, diabetea, depre-
sioa eta bakartze soziala, eta, 
maila intelektual baxua (azken 
hau, gaztetan jaso den forma-
zio akademikoarekin bezain-
bat dago lotuta ondorengo 
urtetan jakin-minarekin eta 
buru-irekitasunarekin)”.

Zazpi “bekatu” horiei beste 
bi erantsi zizkien Linazasorok: 
poluzioa eta klima aldaketa, 
eta, gorreria. Era berean, guz-
tiak eragin ditzakeen estresa 
aipatu nahi izan zuen, bi mota 
bereiziz. “Agudoa eta kronikoa 
daude. Lehena mesedegarria 
da, arretatsu, kontzentratuta 
eta aktibo mantentzen zaitue-
lako. Bigarrena, ordea, kalte-
garria da burmuinarentzat: 
urduri jartzen zaitu, loa nahas-
ten du, iktusa errazten du, edo 
neurona berri gutxiago ekoiz-
tea eragiten du (izan ere, bur-
muinak egunean 1.400 neu-
rona berri ekoizteko gaitasu-
na dauka, eta horiei gehienbat 
ikasketarekin eta memoriare-
kin zerikusia daukaten ere-
muetara doaz)”.

Arriskuko faktoreak zehaztu 
ostean, “penitentzia idatzita 
dago, eta asko egin dezakegu 
geure aldetik” adierazi zuen 
argi eta garbi neurologoak.    

Arratoiekin laborategietan 
egindako probak eskuetan 
zituela, modu grafikoan azal-
du nahi izan zuen bizi estiloak 
zenbateraino baldintza deza-
keen: “Bi arratoiren neuronak 
aztertu izan dira: kaiolan inon-
go estimulurik gabe hazitako 
batena, eta Disneylandiaren 
antzera hazitako beste batena 
(gurpila biraka ibiltzeko, argiak, 
musika…). Bada, aldea nabar-

Gurutz Linazasoro doktorea eta Maider Lainez Andoaingo alkatea, Alzheimerraren inguruko hitzaldian. aiurri

alzheimerraren aurka, 
bizimodu osasuntsua
Gurutz Linazasoro neurologoak Alzheimerren gaixotasuna hizpide izan zuen Basteron irailaren 
29an eman zuen hitzaldian. Zahartzaroan izan arren “bizitzaren erdialdeko gaixotasuna” dela 
adierazi zuen, eta prebentzioari lotutako jarraibide batzuk azaldu zituen

hirU arriSKU 
faKtorE: gENEtiKa, 
zahartzEa Eta 
Bizitza EStiLoa

mena da. Bigarren arratoiaren 
neuronetan makina bat botoi 
sinaptiko gehiago topa dai-
tezke. Botoi horietan erreakzio 
kimikoak sortzen dira, eta 
memoria, oroitzapenak, gau-
za berriak ikasteko gaitasuna… 
lantzen laguntzen dute”.

“bekatuen” aurkako 
aholkuak
Gizaki modernoaren “bekatu” 
horien aurkako zenbait neu-
rriren aldeko aldarria egin zuen 
Linazasorok, eta ariketa fisikoa 
aipatuz ekin zion: “Ez da as-
korik egin behar, aski da errit-
mo polit batean ordu erdia 
goizez eta beste ordu erdia 
arratsaldez egitea, neurona 
berriak ekoiztu daitezen”.

Ondoren, osasuntsu jateko 
bi dieta eredugarri aipatu zi-
tuen: Mediterraneokoa, eta 
Harvard institutuak aholka-
tzen duena. Horiek, besteak 
beste, barazki, zereal, fruta, 
oliba edo eta arrainaren kon-
tsumo altuan eta karbohidra-
toen eta grasa prozesuen 
kontsumo murriztuan oina-
rritzen baitira. Aldi berean, 
neurologoak ziurtatu zuen ez 
dagoela miraririk eragiten 
duten elikagairik, “brokolia 
edo intxaurrak onak direla 
esaten denean, egia da. Baina 
soilik produktu horiek janez 
gero, burmuinak sufritu egin-
go du. Hortaz, patroi dieteti-
ko bat errespetatzen jakin 
behar da, argi edukita etsairik 
handienak, azukrea, gatza eta 
produktu prozesatuak (go-
zoak, hestekiak...) direla”.

Jakinmina eta ikasteko grina  
Bizitza sozialaren eta ekin-
tzaletasunaren onurak ere 
aipatu zituen. Horrela, “As-
perduratik salba nazazue” 
mezua zabalduz, edozein 

motatako lana topatu nahi 
duen 89 urteko pertsona ba-
ten adibidea ekarri zuen go-
gora. “Zabaltzen duen mezu 
hori, bizitza modernoak dituen 
bi gaitzen –asperdura eta ba-

kardadea–  aurkako antido-
torik onena da”.

Derrigor, azken aldian ha-
labeharrez egokitu zaigun 
konfinamendua hizpide izan 
zuen neurologoak, eta batik 
bat, adinean gora doazenen-
gan izan duen eragina. “Min 
handia eragin die, Alzheime-
rraren kasuan beste hainbat 
gaixotasunetan baino gehia-
go, egunerokotasunean erre-
ferentzia guztiak galdu dituz-
telako”. 

etorkizunean, botikarik bai?
Linazasorok Alzheimerren 
gaitzari aurre egingo dioten 
sendagaien inguruko ikerke-
tak hartu zituen mintzagai, 
hitzaldiaren azken aldera. 
Amiloide eta Tau izeneko 
proteinak garatzen joaten 
dira burmuinean, eta dege-
neratzen direnean gaixota-
sunaren sintomak azaltzen 
hasten dira. Bi proteina mota 
horiek nola desagerrarazi da 
ikerketen helburua, eta da-
goeneko fase esperimentalean 
dagoen produkturen bat des-
kubritu dute. “Oraingoz, bi 
giza-talderekin egin dituzte 
frogak, urtebetez: bati pro-
duktu plazebo bat eman zi-
tzaion, eta besteari, botika 
berri horren dosia. Bigarren 
taldearekin ikusi da desage-
rrarazi egin zaizkiela protei-
na kaltegarri horiek. Hortaz, 
denbora beharko da ziurta-
tzeko proteinen desagerpenak 
berarekin gaixotasunaren 
sintomen  desagerpena da-
karren ala ez”.

Linazasorok Alzheimerra errazten duten zazpi 'bekatu' aipatu zituen; 
hipertentsioa, obesitatea, tabakismoa, sedentarismoa, diabetea, depresioa eta 
bakartze soziala, eta, maila intelektual baxua. aiurri

ErrEDaKzioa AMASA
2018. urtean Lasturko borda 
eraberritu zuten lehenengo, 
Iritxipikoa geroago. 2019. ur-
tean Garañoko borda, eta 
Okelarkoa epe laburrean be-
rritu nahi dute. Amasamendin 
kokatutako bordak dira guztiak. 
1950eko hamarkadan eraikiak, 
besteak beste, mendiko bela-
rra eta ganadua biltzeko. Agus-
tin Yarza borden berreskura-
penean auzolanean ari den 
amasarretako bat da, eta hark 
eman du borda haien sorre-
raren berri, “basoan lanean 
aritzen ziren mutilek astea 

pasatzen zuten bordaren in-
guruan lanean. Garaiko uda-
laren laguntzaz altxatu ziren 
borda haiek, eta Okelarkoak, 
esaterako, Behar Zana elkar-
tearen plaka ere baduenez, 
pilota elkarteak ere hura al-
txatzen nolabait parte hartu-
ko zuela pentsatzen dugu”. 

Borda haietako batzuk eror-
tzear, eta gehienak sasiak har-
tuta nahiz lokatzez beteta 
zeudenez, amasar talde bat 
osatuta ekin zioten eraberritze 
lanei. “Iritxipiko bordaren 
ingurua garbitu eta gero, bor-
dako paretak txukundu, egu-
rrezko mahai eta aulkiak, 
langa nahiz ‘Iritxipiko txabo-
la’ izena zizelkatuta jarri ge-
nizkion egurrean”. 

zergatik kendu dute?
Gustura geratu ziren lanarekin, 
baina orain sei bat hilabete, 
izena desagertu dela jabetu 

ziren, eta geroztik bueltaka 
darabil Agustin Yarzak gertae-
ra hori: “Zergatik kendu dute? 
Ba al dago horretarako arra-
zoirik? Guk udaletxeak egin 
zuen azterketa toponimikoan 
oinarrituta jarri genion izen 
hori: Iritxipi inguruan, Iritxi-
piko txabola edo borda delako 
hangoa. Ez dakigu zerk bultza-
tu duen norbait plaka kentze-
ra. Izan ere oso txukun aska-
tuta dago, eta horrek garbi 
erakusten digu nahita eginda-
ko ekintza dela”. Lerro hauen 
bidez, plaka kendu zuenari/
zutenei hitz egiteko prest dau-
dela adierazi nahi die Agustinek. 
“Zergatik kendu zuten jakin 
nahiko genuke. Arrazoiren bat 
duenak esan dezala. Gertatu-
takoa gertatuta, ezer adierazi 
gabe uztea gaizki iruditzen zait 
niri”, azaldu du amasarrak. 
Bordak bezala, Amasamendi 
ingurua babesteagatik aurre-
rantzean ere lanean jarraitze-
ko asmoa dutela esan du, bai-
na errespetuz jokatzeko eska-
tu du Agustinek.

Egurrean zizelkatutako bordaren izena, orain sei bat hilabete desagertu dena. Iritxipiko borda, sasiak hartuta. aiurri 

amasamendiko bordak 
eraberritzen  
2018an, amasar talde bat Amasamendiko bordak auzolanean txukundu eta eraberritzen hasi 
zen. Lau borda egokitu dituzte geroztik. Azkena berritzen 'Iritxipiko txabola' izan da. Sustatzaileek 
lanean jarraitzeko asmoa azaldu dute

aMaSar taLDE 
Bat aUzoLaNEaN 
ari Da BorDaK 
EraBErritzEN

Agustin Yarza eta Josu Jauregi, berritutako Iritxipiko bordaren ondoan. aiurri Iritxipiko borda, langa eta guzti. aiurri 

ErrEDaKzioa AMASA-VILLABONA
Abenduaren 31n itxiko ditu 
ateak Kale Nagusiko Erreka 
tabernak. Arduradunek segida 
izatea nahiko lukete 

Alaitz Usabiaga eta Oier La-
rrañaga bikoteak 2012ko aza-
roan zabaldu zuen Erreka 
taberna Villabonako Kale Na-
gusian. Zortzi urteko bide 
luzea eginda, urte amaierare-
kin batera tabernako ateak 
ixtea erabaki dute. “Gustuko 
dugu ostalaritza, baina lan 
lotua da. Hainbeste urte eta 
gero, beste bide bat hartu nahi 
dugu. Baina tabernak herri 
giroan duen eragina ikusita, 
norbaitek Erreka tabernaren 
martxari jarraipena ematea 
gustatuko litzaiguke. Eta nos-
ki, herrikoa balitz hobe”, adie-
razi du Oierrek. 

eskaintza berezi eta zaindua
Ogitartekoak eta anoak, artisau 
garagardoa…, eskaintza bere-
zi eta zaindua egiteari ekin 
zioten taberna zabaldu zute-
netik. “Denbora gutxian gauza 
asko egin dugula esango nuke. 
Kirol arropa atera genuen RK 
tabernaren izenarekin: bai bi-
zikletan ibiltzekoa, bai eta ko-
rrikakoa ere. Era berean, he-
rriko taldeei laguntza ekono-
mikoa eskaini diegu…”. Besteak 
beste, herrian eta bailaran 
ezaguna da Eguberrien bueltan 
produktu erotiko eta gutiziaz-
koekin osatzen duten SEXtoa. 

Sei lagun aritzen dira lanean 
Erreka tabernan. Gaueko lana 
nabarmen jaitsi bada ere, ilun-
tzeetan ogitartekoekin berezi-
ki, lan handia egiten dute. 
“Pandemiaren eraginez asko 
jaitsi da tabernako lana. Kon-
finamendua amaituta, hasiera 

batean etxerako jana eskaintzen 
hasi ginen, eta gerora terraza 
soilik ireki genuen”. Pande-
miaren eraginez hartutako 
ohitura berriek hausnarketa 
egitera bultzatu dute Oier, 
“normaltasunera itzuliko ba-
gina, ez dakit lehen bezala 
goizaldeko ordu txikiak arte 
lanean jarraituko nukeen. Egu-
neko zerbitzua indartuko nuke 
seguruenik, eta gauekoa gutxi-
tu; festak salbuetsita”. 

eskerrik asko bezeroei
Erreka tabernaren izenean, 
eskerrak luzatu dizkie Oierrek 
bezero izan dituzten guztiei. 
“Ni behintzat, Azkoititik eto-
rrita, oso ondo hartu naute 
herrian. Jendearen erantzun 
ona jaso dugu, eta eskerrak 
eman nahi dizkiegu bezeroei 
gugan sinesteagatik”. Urte 
berriarekin batera denbora 
gehiago izango dute gustuko 
zaletasunetarako: besteak bes-
te, kirola egin, bikotean egon 
eta egunerokotasunaz goza-
tzeko. 

Alaitz Usabiaga eta Oier Larrañaga, 
Erreka tabernako arduradunak. aiurri

agurrari lotuta, 
etorkizunerako 
gonbita
Abenduaren 31n itxiko ditu ateak kale Nagusiko Erreka 
tabernak. Arduradunek segida izatea nahiko lukete

Joan zen urriaren 8an bildu zuten Mikel Igartzako 
anaiek baserriaren inguruko sagastietako sagarra. 
Etxeko tolarean txikitu ondoren, prentsatik pasa eta 
kupeleratu dute dagoeneko aurtengo sagardoa. “Ahal 
dela urtero egiten dugu etxean eta etxekoen artean 
sagardoa”, adierazi du Agustinek. Garai batean euren 
etxerako ez ezik, auzoko baserrietarako ere egiten 
zen sagardoa Mikel Igartzan. “Baserrian tolarerik ez 
zutenek, bakoitzak bere sagarrak ekarri eta gure 
etxean egiten zuten sagardoa. Eskuz eragiten zen 
tolarea eta indarra behar zen horretarako. Lana 
bukatuta, auzotarren arteko arrantxoaren txanda 
izaten zen. Huraxe, lanik politena”, Mikel 
Igartzakoaren esanetan. Behin sagardoa kupelera 
ekarrita, bakoitzak bere etxera eramaten zuen. 
“Gurdian barrika, karretobarrika, kargatu ondorenean 
bakoitza bere baserrira abiatu eta ukuiluan uzten zen, 
sagardoa ondu zedin. Orduan derrigor behar zen 
sagardoa etxean, ez genekien urik edaten”, gogoratu 
du. Hasierako tolareak zurezkoak baziren, 
hormigoizkoak etorri ziren gerora, eta 1947an 
egindako huraxe erabiltzen dute oraindik ere Mikel 
Igartzan.

Azken urteotan baserri asko sumatzen du hutsik 
Agustin Yarzak Amasan, eta sekulako pena eragiten 
dio horrek. Ahal dela, umetatik ikusi eta bizitu zuten 
martxari eusten ahalegintzen da Agustin anaiekin 
batera, “horretara ohitu ginen eta”. Urtero aldatzen ditu 
zuhaitz berriak, eta dituenak zaindu. Baratzeari ere 
eusten dio, eta aurrez Aiurri hamaboskarian erakutsi 
zen moduan, antzinako lanabes eta traste ugariren 
bilduma ere egiten du, gogotsu eta oso txukun. 
“Zaharrak bere balorea baitu. Zaharretik baitator 
berria”.

Mikel eta Julian Yarza anaiak tolarean sagarra txikitzen. aiurri

Etxeko sagardoa

2020-10-23 aiurri beterri-aiztondoko hamaboskaria 13

aMasa-villaboNa



Eusteko 
gogoa
“Gizonak badu inguru latz 
bat menperatzeko premia, 
burruka hortan bizi da eta 
hori du bere egia”.
Izarren hautsa, 
Mikel Laboa

Gizarte bizitzari eusteko 
gogo berezia antzematen da 
kaleko paretetan: tailerrak, 
hitzaldiak, ikastaroak...  
Kirol jardueren berri izaten 
ari gara, bestalde. Baina 
udazkenean murgildu ahala, 
bertan behera utzi behar 
diren jarduerak areagotuz 
doaz. Berriki iragarritakoa 
eror daiteke, ordu gutxiren 
bueltan. 2020a, beste 
adierekin batera, 
ziurgabetasunaren urtea 
bezala definituko dugu 
etorkizunean.

argazkia: ainhoa gil 
testua: Jon ander Ubeda

14 aiurri beterri-aiztondoko hamaboskaria 2020-10-23

irudiz



2020-10-23 aiurri beterri-aiztondoko hamaboskaria 15

irudi



zizurkil

aiNhoa giL ZIZURkIL
“Ombuaren itzala”, horixe 
izango da Pello Mari Otaño 
bertsolari handiaren ingu-
ruko filmaren izenburua. Izan 
ere, Argentinako etxearen 
ondoan ombu zuhaitz handia 
zuen Pello Mari Otañok, eta 
haren itzalpean eserita pa-
satzen zituen ordu asko, he-
rrimina baretu nahian. Otaño-
ren bertsorik ezaguneneta-
koak jasotzen du herrimin 
hori, eta nola esertzen zen 
ombuaren itzalpean, Zizur-

kilgo Errekalde baserriaren 
atarian zegoen intxaurrondoa 
gogoan.

Otañoren bizitza filmara 
ekartzeko ekimena ez da berria. 
2013an iritsi horren inguruko 
lehen berria. Patxi Bisquert 
Manterola zen orduan ere 
ekoizle nagusia. Orain arte ez 
da gauzatzerik izan, baina 
Bisquertek ez du indarrik gal-
du, eta berriz ere ekin dio, 
gogotsu. Bera da proiektuaren 
sustatzaile nagusia, eta, urria-
ren 8an Zizurkilera gerturatu 

zen, proiektuaren aurkezpena 
egitera.

Aurkezpen ekitaldi goxoa 
izan zen Zizurkilgoa. Pello 
Mari Otaño ekarri zuten go-
gora, hitzez nahiz bertsoz. 
Ekitaldian izan ziren Patxi 
Bisquert bera, baita Joxin Az-
kue, Otañoren inguruko iker-
lan zabala egin duen Teodoro 
Hernandorena kultur elkar-
teko kidea; Maite Amenabar, 
Zizurkilgo alkate-ordea; Jose-
ba Tapia musikaria eta Xabier 
Amuriza bertsolaria ere. Plaza 

Etxeberri etxean egin zuten 
ekitaldia, Otañoren irudia 
atzean zutela. Pello Mari Otaño 
bertsolaria eta pertsona izan 
zuten ahotan eta ekitaldia 
borobiltzeko, bere hiru bertso 
abestu zituen Xabier Amurizak. 
“Otañoren ehunka bertso bu-
ruz ikasi eta abestu izan ditut. 
Niretzat ohore handia da, 
handiegia agian. Gaur hiru ale 
aukeratu eta abestuko ditut”, 
bertaratutakoen laguntzaz 
abestu zituen “Urte berri” 
sortako hiru bertso. www.aiu-
rri.eus gunean daude ikusgai 
Amurizak abestutako hiru 
bertsoak.

otaño, argitara
Pello Mari Otañoren figura 
bilduko du “Ombuaren itzala” 
filmak. 1857an jaio zen Pello 
Mari, Zizurkilgo Errekalde 
baserrian. Bere bizitzako azken 
bi hamarkadak izango ditu 
oinarri filmak. Patxi Bisquert-
en hitzetan, “ziur aski, horiek 
izan ziren Otañoren urterik 
emankorrenak; 1890tik 1910a 

Plaza Etxeberrin egin zuten "Ombuaren itzala" filma egiteko proiektuaren aurkezpen ekitaldia. aiurri

Pello Mari otaño 
bertsolari zizurkildarra, 
zinemara
Pello Mari Otaño bertsolari handiaren inguruko filma egiteko asmoa azaldu du Patxi Bisquert 
aktoreak. Ekimena gauzatzeko auzolanak izango duen garrantzia azpimarratu du zizurkildarrak

16 aiurri beterri-aiztondoko hamaboskaria 2020-10-23



bitartekoak. Urte garrantzi-
tsuak bizi ziren gure gizartean. 
Foruen desagertzeak kalte 
izugarriak eragin zituen Eus-
kal Herrian. Gure ekonomia 
hankaz gora zegoen, gazteak 
erbesterako bidean edo Ame-
rikak egitera behartuta. Euskal 
Herriko egoera politikoa az-
toratua zegoen. Urte zoraga-
rriak dira filmatzeko. Giro hori 
guztia erretratatzeko. Gaine-
ra, gure zinegileen aldetik oso 
gutxi tratatua”. Ilusioz ageri 
zen Bisquert, filma egiteko 
gogoz.

Gauzatzeko, sosak behar
Erronka handi horri eutsi nahi 
dio Patxi Bisquertek. Oso 
proiektu pertsonala da bere-
tzat eta indar handia jartzen 
ari da horretan: “autore zinea 
deritzoguna ez dago modan. 
Egungo ekoiztetxe edo tele-
bista plataforma handiei ez 
zaizkie batere interesatzen 
horrelako istorioak. Adibide 
bakarra jartzeagatik, gaur egun 
Tasio bezalako gidoia zaka-
rrontzira botako lukete. Ho-
rregatik, geratzen zaidan bide 
bakarra neronek ekoiztea da”. 
Urte batzuk joan dira lehen 
aldiz filma egiteko ideiari 
bueltak ematen hasi zela eta 
gauzatuta ikusteko gogoz 
dago. Horretarako, auzola-
naren beharra azpimarratu 
zuen aktore zizurkildarrak: 
“Eguzki Art ekoiztetxea sortu 
nuen orain urte batzuk. Film 
bat ekoiztea ez da gauza zai-
la, nahikoa dirua izanez gero 
eta arazo nagusia hor dago, 
Eguzki Art zinemak ez dau-
kala sosik. Baina ausartak 
garenez, eta herrigintzan 
konfiantza osoa dugunez, 
herritarren eskuetatik jasoko 
dugu babesa eta laguntza 
nahikoa filma aurrera atera-
tzeko. Itxaropen horrekin 

gatoz gaur Zizurkilera, Otaño-
ren herrira”, halaxe azaldu 
zuen Bisquertek auzolanak 
izango duen garrantzia.

Hamar euroko ekarpenak
Auzolan hori garatzeko, he-
rritarrek hamar euroko ekar-
pena egiteko aukera izango 
dute. Diru-ekarpen horiek 
eginez, “Ombuaren itzala” 
egin ahal izateko bidea erraz-
tu ahal izango dute herritarrek. 
Hamar euro horien truke, fil-
ma ikusteko sarrera bat esku-
ratuko dute. Aurrerago zehaz-
tuko dute laguntza hori nola 
eskaini ahal izango den. Mo-
mentuz, herri ezberdinetan 
barrena dabil Patxi Bisquert, 
“Ombuaren itzala” filmaren 

proiektua aurkeztu, eta bere 
asmoen berri emateko.

Ilusioz ari da Patxi Bisquert 
filma egiteko bidean. “Lehen-
dabizi Argentinan egin beha-
rreko filmaketak egin nahi 
nituzke, kanpoaldekoak izan-
go direlako gehienbat, eta 
eguraldiak baldintza gaitza-
kelako. 

Gero Euskal Herrira itzuli 
eta hemen barrualdeko esze-
nak filmatuko genituzke. Ondo 
bidean, 2022rako filma aur-
kezteko moduan izatea espe-
ro dut”, azaldu zuen Bisquer-
tek itxaropentsu.

udalaren babesa
Maite Amenabar Zizurkilgo 
alkate-ordeak ere hartu zuen 
hitza aurkezpen ekitaldian, 
Udalaren babesa adierazteko: 
“Eguzki Art Zinema ekoiztetxea 
Ombuaren itzala filma gau-
zatzeko ahaleginetan dabil, 
eta, kultura aurrekontuak gu-
txitu diren garai hauetan, par-
taide-laguntzaileak bilatu nahi 
dira eta eskaera bat luzatu 

nahi diete herritarrei: 10 eu-
roko ekarpena egin dezatela. 
Bide horri jarraituz, 30.000 
euro biltzea izango da helbu-
rua”. Amenabarrek azpima-
rratu zuenez, “egitasmo hau 
sustatzearen arrazoiek bat 
egiten dute gure Udal gober-
nuaren hiru oinarrizko ildo-
rekin: Kulturaren sustapena 
eta garai zail hauetan gauzak 
beste modu batera egitearen 
proposamena; euskararen 
garrantzia eta euskal kultura-
ren babesa; eta herritarren 
parte-hartzea eta inplikazioa 
sustatzea”.

pello Mari otaño
Bertsolaria izan zelako da 
ezaguna Pello Mari Otaño 
zizurkildarra, baina hori bai-
no askoz gehiago ere izan zela 
azaldu zuen Joxin Azkuek. 
Haren inguruko ikerlan za-
bala egina du Teodoro Her-
nandorena Kultur Taldeak 
eta gogora ekarri zuen haren 
familiak Otañoren ondarearen 
oinordekotzat izendatua due-
la elkartea bera. 

Ekitaldiaren amaieran, An-
tonio Zavalaren hitzak ekarri 
zituen gogora Joxin Azkuek: 
“Euskara bizi bada Otañoren 
bertsoak ere biziko dira. Eta 
hauek arnasarik badute, gure 
hizkuntzak ere izango du”. 
Ombuaren itzala filmaren 
helburu nagusiena horixe da, 
Otañoren bertsoak berriz ere 
herritarren ahotara ekartzea. 
Otaño nor zen eta zein tes-
tuingurutan bizi izan zen azal-
tzea, hark egindakoa balioan 
jarriz. Aurrez aipatu bezala, 
Pello Mari Otañoren inguruko 
ikerlan zabala egina du Teo-
doro Hernandorena Kultur 
taldeak. Ikerlan horren emai-
tzak guztion eskura daude 
www.hernandorena.eus gu-
nean.

Otañoren azken bi hamarkadak jasoko ditu Patxi Bisquerten filmak. aiurri

"hErritarrEN 
ESKUEtatiK 
JaSoKo DUgU 
BaBESa"

aMasa-villaboNa

ErrEDaKzioa AMASA-VILLABONA
2013ko maiatzean, Juan Isas-
ti Zendoiak bere ibilbidearen 
ertz guztien errepasoa egin 
zuen Aiurri hamaboskariaren-
tzat. Bere biografia bi orrial-
deko artikuluan bikain bildu 
zen.

1937ko urtarrilaren 11n jaio 
zen Juan Isasti Zendoia, Zi-
zurkilgo Elbarrena auzoan. 
Apaizgintzako ikasketak egin 
ondoren, 1963an apaiztu zen. 
Halaxe gogoratzen zuen: “Ume 
ginela elizarik ere ez zegoen 
Elbarrenan eta eskolara eta 
dotrina ikastera Villabonara 
joaten ginen. Lagunak ere, 
Villabonakoak nituen gehie-
nak”. Hamalau urte bete zi-
tuenean, apaiz ikasketak egi-
tera joan zen Saturrarango 
seminariora: “Gurasoei apaiz 
izateko nahia adierazi nien 
eta halaxe, 1951 urtean joan 
nintzen Saturraranera. Bertan, 
gaztetxoak egoten ginen eta 
oso oroitzapen onak ditut. 
Leku ona zen hura, itsaso is-
kinean. Irakasleak ere oso 
jatorrak egokitu zitzaizkigun. 
1953an, berriz, Donostiako 
Seminario berria ireki zuten 
eta hara joan behar izan ge-
nuen. Kirol asko egiten genuen 
han. 1958an taldea osatu eta 
futbolean, seminarioko txa-
peldun izan ginen”. Hamabi 
urteko ikasketen ondoren, 
1963ko San Migel egunean 
eman zuen, lehenengo aldiz, 
meza berria.

1963an, orduan Villabonako 
apaiza zen Don Eugenioren 
lekua hartu zuen Juanek: “Don 
Eugenio Alemaniara joan zen 
eta bere ordez, urtebete egin 
nuen Villabonan apaiz. Askok 
geratzeko eskatu zidaten, bai-

na nik nire burua aurkitu nahi 
nuen eta ezetza eman nuen. 
Orduan, Arrasatera izendatu 
ninduten eta bertan bi auzo-
tan ibili nintzen apaiz, Santa 
Agedan eta Garagartzan hain 
zuzen”. Hilabete gutxi batzuen 
ondoren, herriz aldatzeko as-
moa adierazi zioten: “Dagoe-
neko jendearekin harreman 
polita egin nuen eta gustura 
nengoen Arrasaten, ez nuen 
beste inora joan nahi. Orduan, 
Jose Maria Arizmendiarrietak, 
Mondragon Kooperatiben 
sortzaileak, Lanbide Heziketan 
klaseak emateko proposame-
na egin zidan eta onartu egin 
nuen. Gustura aritu nintzen 
han. Oso oroitzapen onak di-
tut, pentsa, oraindik ere ba-
tzuekin mantentzen dut ha-
rremana”.

1967an, Don Epifanio Gar-
mendiaren eta ikastolako Ba-
tzordeko hainbaten eskariz, 
Amasa-Villabonara etorri zen 
Juan. Helburua, Ikastola mar-
txan jartzea: “Zentrora etorri 
nintzen ni, Oinarrizko Batxi-
lergoko ikasketak eskaintzen 
ziren Jesusen Bihotza ikaste-
txera. Erlijioa, Gramatika eta 
Latina irakasgaiak irakasten 
nituen. Eta bitxia zen, baina 
latinean ondo ibiltzen zena 
matematiketan ere ondo mol-
datzen zen, latina oso hizkun-
tza logikoa baita”. Juan izan 
zen Villabonako Jesusen Biho-
tza Ikastolaren sorrerako par-
taideetako bat.

Jesusen bihotza ikastolaren 
sortzaileetakoa
Garai hartan, 1967an, hiru 
ikastetxe zeuden Villabona eta 
Zizurkilen: Jesusen Bihotza 
eta San Jose Ikastetxeak Villa-

bonan eta Santio Ikastola Zi-
zurkilen. 1972-73 ikasturtean, 
Oinarrizko Hezkuntza Oroko-
rreko (OHO) lege berriaren 
arabera, San Jose Ikastetxeak 
eta Santio Ikastolak Jesusen 
Bihotza Ikastetxearekin bat 
egin behar izan zuten. Elkar-
tze honen ondorioz sortu zen, 
beraz, Jesusen Bihotza ikas-
tola: “ikastola sortu aurretik, 
guztia gaztelaniaz irakasten 
genuen, baina ikastolaren so-
rrerarekin Euskara irakasgai 
gisa eskaintzen hasi ginen. 
Denborak aurrera egin ahala, 
euskara hutseko D eredua 
sortu zen. Guztira 30 urtetik 
gora eman zituen Juanek Ikas-
tolan: “2000 urte inguruan utzi 
nion Ikastolako zuzendari eta 
irakasle izateari. Gogoan dut, 
oraindik, zein agur hunkigarria 
egin zidaten bertako ikasle eta 
irakasleek”. Ikastolako irakas-
le izateaz gain, 1985ean, Ira-
kaskuntzako Gotzain Ordez-
kari izendatu zuten Juan Isas-
ti. Azken kargu hau betetzen 
aritu zen urte luzez.

“Ni ez naiz apaiz tradizionala 
izan”
Bere apaiz ibilbide guztian 
Juan irakaskuntzan jardun da 
gehienbat, Arrasateko Lanbi-
de Heziketan lehenik, eta Vi-
llabonako ikastolan eta Ira-

kaskuntzako Gotzain ordez-
kari gisa ondoren. Juanek 
adierazi duenez, “ni ez naiz 
apaiz tradizionala izan, seku-
la ez bainaiz Estatuaren kon-
tura  bizi izan”. Apaizak ondo 
bizi direnaren mitoari eran-
tzunez, berriz, halaxe azaldu-
zuen 2013an: “Niri apaizak 
ederki bizi garela esaten didan 
orori hala esaten diot: ‘Prime-
ran motel, badakik zer egin 
behar duken!’”.

Villabonara itzuli zenean, 
Jesusen Bihotza parrokian 
egunero ematen zuen meza. 
Urte batzuen ondoren, igan-
de goizetan ematen hasi zen 
eta orduan egin zuten Amasa-
Villabonako Santiago egoi-
tzaren kargu: “Oso maitea dut 
Santiago Egoitza. Oraindik 
ere egunero joaten naiz ber-
takoei bisita egin eta meza 
ematera eta ahal dudan guz-
tian jarraituko dut”. Egune-
rokotasunari buruzko hizke-
taldian gizarteari ere kritika 
txiki bat eginzion  duela zaz-
pi urteko elkarrizketa hartan: 
“Krisia dela eta, bizi poza 
galdu egin dugu. Alde guztie-
tan arazoa besterik ez dugu 
ikusten. Gizartearen aldetik 
erreakzioa behar da”.

Haren heriotzak eragin han-
dia izan du eskualdeko per-
tsona askorengan.

Juan Isasti apaiza, 2013. urtean ateratako argazkian. aiurri

'Don Juan apaiza',  
itzal handiko 
eragilea
Urriaren 6an hil zen, 83 urte zituela. Amasa-Villabonako gizarte 
bizitzan garrantzia handiko eragilea izan zen

aMasa-villaboNa

Sara MEDraNo AMASA
aurtengo egoera zaila izan arren, 
aurrera egiteko prest zeundeten.
Bai, nahiz eta aurtengo egoe-
ra xelebrea izan, aurrera gin-
doazen. Egia da herrikoia zen 
guztia alde batera geratzen ari 
zela, baina gure kirola aire 
librean egitekoa da. Normalean 
distantziak errespetatzen di-
renez eta kontaktukoa ez de-
nez, mendiduatloia egin zite-
keela pentsatu genuen. Azken 
albisteak entzunda, atzera 

egitea erabaki dugu. Umorez 
eta aurrera egiteko asmoz 
geunden.
Gainontzeko urteekin alderatuta, 
aldaketarik ba al zegoen aurrei-
kusita? zer nolako zailtasunak 
izan dituzue aurtengoan?
Aldaketarik nabarmenena 
musukoaren erabilera izango 
litzateke, baita distantzia so-
zialari eustea ere. Horrez gain, 
probari lotutako sarbideetan 
gel hidroalkoholikoa banatze-
koak ginen eta desinfekzio 

lanerako prest geundena. Bes-
te aldaketa bat ere bazegoen, 
honek min handiagoa ematen 
zigun: lasterketaren ondoren-
go hamaiketakoak sortzen 
zuen festa txiki hori aurten 
egitea ezinezkoa zela. Aurreko 
urteetan garrantzia handia 
ematen genion festa horri, 
parte hartzaileak zaintzeko 
modu bat izaten baitzen. El-
karren arteko giroa sortzeko 
baliagarria zen. Aurten ez zen 
horrelakorik izango, eta proba 

amaitu bezain pronto guztiok 
etxera joan beharko genuke. 
Aurtengoan, ez kirol proba, 
ezta hamaiketakoa ere, ezingo 
ditugu egin.
zenbat lagun elkartzen zarete 
antolaketa lanetarako?
Azken hilabeteetan hasi ohi 
gara: Herritarren laguntzare-
kin bideak garbitu, Mendi-
duatloiko azken proba egin 
den herrira material bila joan, 
helmugako azpiegitura jaso... 
Lanik handiena egunean ber-
tan izaten da, eta gutxi gora 
behera antolakuntzarako 25 
pertsona inguru elkartzen gara. 
Plaza itxi behar izaten da, eta 
muntaia osoa egin. Astean 
zehar ere ibilbidea txukundu 
eta markak ipintzen ditugu.
eskualdekoen artean zenbatek 
dute parte hartzeko ohitura?
Bospasei ibili izan gara beti. 
Orain gehiago garela esango 
nuke. Ingurukoen artean Ama-
san parte hartzeko ohitura 
dago, Amasako mendiduatloiak 
izena baitauka. Hogeitazor-
tzigarren edizioa izango da 
aurtengoa. Ibarran eta Adunan 
ere eskualdeko lagun gehiago 
irtengo litzatekeela iruditzen 
zait, bereziki aurtengoan. Da-
torren urteko mendiduatloia-
ren zain egon beharko dugu 
orain.

Iazko irudia. aiurri

“Duatloia antolatzeko 
umorez eta aurrera 
egiteko asmoz geunden”
eNeko GurrutXaGa AMASAkO MENdIdUATLOIAREN ANTOLATZAILEETAkOA

koronabirusa dela eta, kasuak ugaritu egin dira eta Jaurlaritzak neurri murriztaileak ezarriko 
dituela iragarri du. Lasterketa egiteko prest egon arren, antolatzaileek bertan behera utziko dute

Amasan lasterketa antolatzeko azpiegitura osoa prest zegoen, baina azkeneko gertaeren eraginez kolokan geratu da proba.

eskualdea

ErrEDaKzioa ESkUALdEA
Bi aste atzera, Aiztondoko eta 
Andoaingo erreferentziazko 
ospitalea den Asuncion Klini-
ka ezagunean koronabirus 
kasu ugari atzeman zuten. 
Hogei izan ziren hasiera ba-
tean, eta hurrengo orduetan 
kasuak bikoiztu egin ziren. 
Nagusiki, bertako langileak 
kutsatu ziren. Baina baita gai-
xoak ere. COVID-19 agerraldiak 
alarma piztu zuen langileen 
artean, eta ia jarraian baita 
gizartearen zati handi batean 
ere. Ospitalearen jarduera eten 
egin zen neurri handi batean, 
eta paziente berriak hartzeko 

ezintasuna adierazi zuten. 
Klinikaren zuzendaritzak la-
saitasunerako mezua zabaldu 
zuen, egoera bideratzeko Osa-
sun Sailarekin lankidetzan ari 
zirela argudiatuta. Baina To-
losaldeako biztanleak Bida-
soako ospitalera bideratzeko 
iragarpenak haserrea piztu 
zuen, eta lehendik ere sekto-
re batzuetan zeuden kritikak 
areagotu egin ziren. Ez baita 
ahaztu behar eskualdeko erre-
ferentziazko ospitalak ez due-
la izaera publikoa. Inviza ize-
neko enpresa pribatu batek 
kudeatzen du, Euskadi osoan 
kasu bakana izanik.

Pandemia betean, eragile 
eragile ezberdinek manifes-
tazioa deitu zuten Tolosan, 
urriaren 18rako. Jendetsua 
izan zen, eta deialdiarekin bat 
egin zuten eskualdeko gizarte 
eta politika mailako eragile 
ugarik. 

Manifestazioaren amaieran 
deitzaileek Asuncion Klini-
kako kudeaketa txarra salatu 
zuten: “Urteak dira osasun 
zentro publikoa aldarrikatzen. 
Hori delako pertsonak erdi-
gunean jarri eta kalitatezko 
zerbitzuak eskaintzeko ber-
me bakarra. Urteetako bo-
rroka eta aldarrikapena gau-
zatzeko garaia iritsi da. Pasa 
den astean Asuncion Klinika 
COVID-19a dela eta konfi-
natua izan zen. Hori ez da 
kasualitatea izan. Mila bider 
adierazi izan dugun kalitate 
baxuko zerbitzuaren ondorioa 
da; eta ez langileen kalitate 
baxuagatik, baizik eta ospi-
talea kudeatzen duten per-
tsonengatik. Langileak lanez 
lepo daude. 

Beste inongo lekuetan ger-
tatu ez bezala, hemen, Tolo-
saldean gertatu da erreferen-
tziazko ospitala itxibehar 
izatea. Eta ondorioak bertako 
biztanleak pairatzen ari gara. 
Asuncion Klinikaren itxiera, 
Tolosaldeko osasun zerbitzu 
defizientearen ondorioa da. 
Administrazio publikoak Asun-
cion Klinikarekiko duen esku-
hartze eta kontrol ezaren on-
dorioa da. Osakidetzaren 
egoera eta urteetako murriz-
keten politikaren eragina az-
kartu egin ditu pandemiak, 
baina gure egoera larriagoa da: 
Tolosaldean beste inon baino 
gehiago jokatu dutelako osasun 
zerbitzuen pribatizazioarekin. 
Nahikoa da! Tolosaldeak osa-
sun zerbitzu publikoa %100ean 
publikoa izango dena behar 
du. Dagokion ospitale publikoa 
bere zerbitzu eta pertsonal 
ratioekin”.

"ospitalaren izaera publikoa 
lortzea ez da negoziagarria"
Manifestazioaren atarian, Eus-
ko Jaurlaritzaren aginte-plan 
berrian eskualderako ospitale 
publikoa jasotzen dela  iraga-
rri zuen Tolosako alkateak. 
Manifestazioaren amaieran 
erantzuna izan zuen albisteak. 
Ez dira fio: “Dagoeneko guztiok 
onartzen dugu ospitalaren 
beharra, eta hori TOPA Tolo-
saldeko Ospital Publikoaren 
Alde elkartearen urteetako 
lanari zor zaio. Argi dago bo-
rrokak fruituak ematen ditue-
la, baina argi, ez dugu tranpa 
gehiagorik nahi, eta ozen esan-
go dugu berriz ere, espeziali-
tateez hornitutariko anbula-
torioak nahi ditugula eta erre-
ferente bilakatuko den eta 
kudeaketa publikoa izango 
duen eskualdeko ospitale bat 
nahi dugula. Hori ez da nego-
ziagarria”.

Ehunka lagun elkartu ziren Tolosako kaleetan, Asuncion Klinikaren egoera irauli behar dela aldarrikatzeko. aiurri

asuncion Klinikako 
gertaerak salatzeko 
manifestazioa
Tolosaldeakoa da publikoa ez den eskualdeko ospital bakarra. 
Birusak agerian jarri du biztanle askoren haserrealdia

ErrEDaKzioa ANdOAIN
baina zer da digitalizazioa?
Digitalizazioa, eraldaketa di-
gitala... askotan entzun dugu 
informazioaren gizartean bizi 
garela, eta egia da. Etengabe, 
modu anitzetan, bide desber-
dinetatik informazioa sortzen 
eta kudeatzen ari gara. Edozein 
jarduera eta tamainako en-
presek sortzen dute informa-
zioa, enpresa txikia izan edo 
handia, denek dute negozioa-
rentzat ezinbestekoa den 
informazio jakin bat, bada 
eraldaketa digitala horretan 
datza, informazio ahalik eta 
gehien, modurik ahalik eta 
eraginkorrenean prozesatu 

eta erabiltzeko gaitasuna es-
kuratzean.
egungo beharretara ekarrita, zein 
izan daitezke adibide pare bat?
Bada telelana izan daiteke 
adibide garbi bat. Edo edo-
nondik lan egiteko aukera, 
edonondik eta edozein gailu-
tik. Edonon, enpresako insta-
lakuntzatan egonda bezala 
lan egin ahal izatea bezala 
ulertzen dugu guk telelana.

Beste adibide bat bezeroekin 
harremantzeko moduan koka 
daiteke. Gaur egungo kontsu-
mitzaileek erosketak egiteko 
erosotasuna, erraztasuna, 
informazio gardentasuna, 
online eta edonoiz egiteko 

aukera bilatzen dute. Honi 
aurre egiteko barne prozesuen 
eraldaketa sakon bat burutu 
behar da. 
azkenaldian, asko hitz egiten da 
zibersegurtasunaz...
Bai. Eraldaketa digitalaren 
ezaugarri nabarmenetakoa da 
informazioa internet bidez 
partekatzea.  Eta honek meha-
txu eta arrisku berriak sorr 
arazi ditu. Mehatxu mota des-
berdin asko dago, izugarri, eta 
egunero berriak sortzen dira, 
baina hauetako gehienak in-
formazioa eskuratu, lapurtu 
edo bahitzera bideratuta dau-
de. Kontuan izan behar dugu 
arrisku errealak direla guz-
tiontzat, honen biktima izan 
baitira udalak, ikastetxeak, 
multinazionalak...  Ziberse-

gurtasun institutoaren arabe-
ra, euskal enpresek egunero 
2400 erasotik gora jasaten 
dute...
konponbide zaila izango du ho-
rrek…
Mehatxuak eta arriskuak ku-
deatu egin behar dira.  Ezi-
nezkoa da arriskurik gabeko 
eremuak garatzea eta ondorioz 
arriskuak ahalik eta gehien 
gutxitzeko neurriak hartu behar 
dira eta hauek etengabe erre-
bisatu. Gure ustez bi motako 
neurriak hartu behar dira: 
batetik informazio sistema 
babestu behar da segurtasun 
fisikoa eta logikoa eskainiko 
duen diseinu egoki bat inple-
mentatuz, eta bestetik, segur-
tasun politikak zehaztu behar 
dira prozedurak garbi izan 
ditzaten interes talde guztiek. 
udal administrazioak ari dira 
eraldaketa digitalean urratsak 
ematen
Bai, eta aurrera egiten ari den 
herrietan emaitzak nabarme-
nak dira.  Herritarrekin trami-
teak online egiteko aukera, 
espedienteen digitalizazioa, 
instalakuntzen erreserbak... 
Pausu handiak ematen ari dira 
administrazioan nahiz eta 
oraindik bide luzea geratu. 
badago zer eginik enpresa eta 
udaletxeetan, beraz…
Bai eta lehenbailehen hastea 
komeni da. Zeregin honetan 
hasi ez dena berandu doa. 
Zenbat eta denbora gehiago 
itxaron orduan eta bretxa han-
diagoa sortuko baitzaie. Estra-
tegia ondo definitzea eta sis-
temaren diseinu egokia egitea.

“Digitalizazioari ekin 
ez dion antolakundea, 
berandu doa”
JuaNi lizaso  IZT kOOPERATIBA

"DigitaLizazioaN 
LEhENBaiLEhEN  
haStEa KoMENi 
Da"

"DigitaLizazioari 
EKitEa EraBaKi 
EStratEgiKoa  
Da"

iraGarleareN tXokoa

Mikel Corcuera eta Juani Lizaso. aiurri

ESkULANA etxean egin, argazkia atera eta bidali Aiurrira: diseinua@aiurri.eus  Egilea: Garbiñe Ubeda

Hildakoen eguna
aurki helduko da gau Beltza eta apaingarri beldurgarri batzuk egin nahiko dituzu. Txotxongilo 

honek ez du batere pisurik, eta nonahi jar daiteke, zelo txiki batez, iman baten bidez edo zintzilika. 

6

maTeriala:
•	 Bizpahiru	

paperezko mahai-
zapi zuri (edo 
zetazko paper 
zuria).

•	 Kinder	
arrautzetako bola 

hori bat edo bi. 
•	 Crepe-zko	paper	

iluna.
•	 Errotulagailu	beltz	

ezabaezina.
•	 Bi	aldeetatik	

itsasten duen zeloa
•	 Soka.

1-3. kinder arrautzaren barruan 
datorren bola horia hartu, oparitxoa 
atera eta margotu egingo dugu, 
errotulagailu ezabaezinaz. erreparatu 
irudiei, sudur eta begien zuloak eta 
hortzak nola margotu jakiteko.
4-7. mahai-zapi bat hartu eta 
buruan bildu, atzetik aurrera. 
8-9. Bigarren mahai-zapi bat hartu 
eta lehenaren gainetik bildu, aurretik 
atzerantz, burua libre utzita. 
10-12. 	Crepezko	papera	lehen	
mahai-zapiak baino motzago behar du, eta hura bezala, 
atzetik aurrera bilduko dugu, burua estaliz. 
13-14. Paperei eusteko, soka bat lotu lepoaren 
inguruan.	Soka	hori	bera	zintzilika	jartzeko	erabil	
daiteke. 15. itxura beldurgarriagoa emateko, urra 
iezaiozu papera behetik, eta ebaki batzuk egin.

1 2 3

4 5 6 7 8 9

10

11

12

13 14

15

1. garbitu, zuritu eta zatitu kalabaza. ego-
si, ondo bigundu arte (20 minutuz, gutxi 

gorabehera). 2. kuia hozten denean, 
xukatu	 eta	 ontzi	 batean	 jarri.	 Sar-
dexka baten laguntzaz xehatu. 3. 
azukrea eman eta nahasi. 4. lau 
arrautzak eta esnea eman. nahasi. 
5. ondoren, irabiagailu elektrikoa pasa, 
pure fin baten itxura hartu arte. Tarte ho-

rretan esnegaina gehitzen joan. 6. azkenik, koi-
larakada bat espezia eman. izan liteke 
jengibre, iltze, intxaur muskatu eta kanela 
nahasketa, edo bestela, kanela bakarrik. 
7. Hostorea laberako ontzi aproposean 
zabaldu. 8. Sardexkaz,	zulatu.	Labea	bero-
tzen jarri (180 gradutan). 9. kalabaza pu-
rea ontziratu eta ertzari uhin moduko ba-
tzuk egin, hatzekin. 10. Tarta labean sartu 
eta 40 minutuz eduki. gero, hozten utzi. 

11-12. Hildakoen egunerako edo Halloween 
gauerako tarta aproposa izan litekeenez, ho-
rren arabera apaintzea besterik ez zaigu fal-
ta. Horretarako azukre orea erabil daiteke. 
Plastilina balitz bezala  
modelatzen da.

ERREZETA etxean egin, argazkia atera eta bidali Aiurrira: diseinua@aiurri.eus                    Egilea: Garbiñe Ubeda

kalaBaza TarTa
OSagaiaK: 
•	 kuia edo kalabaza (800 gr. 

inguru) 
•	 azukre beltza (150 gr. inguru, 

gustuen arabera)
•	 esne zurrutada bat (txupito 

moduko bat)

•	 esnegaina  
(200 gr inguru)

•	 gatz apur bat
•	 lau arrautza
•	 koilarakada bat espezia 
•	 Hostorea edo  

brisa orea

1

5 6

7 8

9 10 11 12

2 3

4

aGeNda

AnTZErkiA

aNDoaiN 
¡ave, osos!
komedia gizatiarra da, ukitu 
jainkotiarra duena. el mono 
habitado konpainiaren lana da. 
gaztelaniaz. sarrera: 12 euro.
Bastero Kulturgunea. 
Urriak 23, ostirala. 20:30. 

aMaSa-viLLaBoNa 
Urpekakariak
Lanku kultur enpresak eskainita, 
txikienek bertsoaz eta antzerkiaz 
gozatzeko tartea edukiko dute. 
euskarazko emanaldia da, 6-11 
urte bitarteko gaztetxoentzat.
Amasako udal pilotalekua. 
Urriak 24, larunbata. 18:00. 

aNDoaiN 
hansel eta gretel
grimm anaien ipuin klasiko 
batekin dator borobil teatroa. sei 
urtetik gorakoentzako 
gomendatuta. sarrera: 4 euro.
Bastero Kulturgunea. 
Urriak 25, igandea. 17:00. 

hiTZALdiA

zizUrKiL 
'Burua gorri, bihotza more'
zizurkilgo ernaik antolatutako 
hitzaldi feminista. hizlari lanetan 
matti navas arituko da.
Lekua zehazteke dago. 
Urriak 25, igandea. 17:30. 

soLAsALdiA

aNDoaiN 
'Nola heldu naiz ni honaino'
kattalin miner idazlearen liburuaz 
solasteko tartea izango da. 
idazlea bertaratuko da. izena 
eman udal liburutegian, 943 300 
615 edo liburutegia@andoain.eus
Bastero Kulturgunea. 
Urriak 26, astelehena. 19:00. 

TAiLErrA

zizUrKiL 
Produktu fitosanitarioen 
aplikatzailearen oinarrizko 
txartela berritzea
Fraisoro eskolak antolatuta. Luis 
Cebrian da irakaslea, eta 8 
euroko kostua du matrikulatzeak.
informazio gehiago: 688 630 380 
/ beguzkiza@fraisoroeskola.eus
Fraisoro eskola. 
Urriak 27 eta 28. 15:00-20:00.

LarraUL 
Naturart
eskulan tailer laburrak.  
prezioa: 35 euro.
Azaroak 10 eta 17. 16:30-19:30. 

ipUin konTAkETA

zizUrKiL 
Liburutegien eguna
kontalari 2 taldearen ipuin 
kontaketa saioa.
Plazida Otaño liburutegia. 
Urriak 24, larunbata. 11:30. 

aNDoaiN 
ipuin kontalaria
'Joxe moxe kitarraren etxean 
kontatutakoak' ipuina kontatuko 
du ixabel agirresarobe ipuin 
kontalariak. 
5-6 urte bitarteko haurrei 
zuzenduta dago eta bi saio 
eskainiko ditu: 17:00etan eta 
18:00etan. 
izena udal liburutegian eman 
daiteke edo gainontzean
943 300 615 telefonora deituta.
Udal liburutegia. 
Urriak 28, asteazkena.  
17:00-18:00. 

pArEkidETAsUnA

zizUrKiL 
zinegoak
bilboko XVii. gaylesbotrans 
nazioarteko zinema eta arte 
eszenikoen Jaialdiko lanik 
onenak ikusteko tartea egongo 
da zizurkilen.
Plazida Otaño liburutegiko 
balioanitzeko gela. 
Urriak 28, asteazkena. 19:00. 

dokUmEnTALA

aMaSa-viLLaBoNa 
Bi urte, lau hilabete eta egun 
bat
Lander garrok zuzendutako 
dokumentala da. euskaraz eta 
gaztelaniaz. sarrera: 3 euro.
Gurea zinema. 
Urriak 29, osteguna. 20:00. 

kiroLA

zizUrKiL 
Emakume pilotari
emakumezkoak palan jokatzera 
animatzeko aldarria egiten da 
zizurkilen. hori dela eta, 
hasiberriekin beste talde bat 
antolatzeko ahalegina egin nahi 
da. 18 urtetik gorako 
emakumeentzat.
Intxaur pilotalekua. 
Astearteetan. 19:30-21:00. 

urriak 23 - azaroak 6
EMaigUzUE zUEN EKitaLDiEN BErri. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

AsTEAsU ii. Pello Errota Bertsolari Sariketaren finala
Sarrerak ordubete lehenago jarriko dira salgai, pilotalekuan bertan.
Azaroak 1, igandea. Pilotalekua. 17:30.

aMaSa-viLLaBoNa

gurea zinema

rifkin´s festival
urriak 24, lar. 19:30; 22:15.
urriak 25, igandea. 19:30.
urriak 26, astelehena. 21:00.

Explota explota
urriak 31, lar. 19:30; 22:15.
azaroak 1, igandea. 19:30.
azaroak 2, astelehena. 21:00.

Pinocho
urriak 25, igandea. 17:00.

¡Scooby!
azaroak 1, igandea. 17:00.

aNDoaiN

bastero kuLturgunea

Explota explota
urriak 24, lar. 19:30; 22:15.
urriak 25, igandea. 19:30.
urriak 26, astl. 19:30; 22:15.

verano del 85
urriak 31, lar. 19:30; 22:15.
azaroak 1, igandea. 19:30.
azaroak 2, astl. 19:30; 22:15.

El jardín secreto
urriak 31, lar. 17:00.
azaroak 1, igandea. 17:00.

ZINEMA

Pedro Jose Elizegi Maiz 'Pello Errota' bertsolaria.

OHARRA:  
Jaurlaritzak ezarri nahi dituen neurri berriekin, gerta liteke hainbat ekitaldi bertan behera geratzea

ANdOAIN
zorionak Jon eta oier
ondo ospatu zuen 25 eta 18 urteak, 
zenbaki potoloak dira eta. Jarraitu zuen 
bidea jorratzen eta alaitasunez betetzen. 
infinito maite zaituztegu. muxu super 
potoloak bientzat familiaren partez.

ANdOAIN
patxi eta ander
patxi azkue 
amondarain eta 
ander amondarain 
portillok urteak 
bete egin dituzte 
urrian. 16 urte 
patxik eta 5 urte 
anderrek. kroketa 
ta txorizo egosia 
earra!
zoragarriak zarete! 
txokolatezko 
muxuk.
etxekoak

ZORION AGURRAk

•	Juan Isasti Zendoia. Urriaren 6an, Amasa-Villabonan.

•	Juan Luis Azpiazu Markina. Urriaren 6an, Andoainen.

•	Transito de la Torre Gomez. Urriaren 11n, Andoainen.

•	Pascual Yubero Esteban. Urriaren 13an, Andoainen.

•	Luxio Aranburu Etxeberria. Urriaren 13an, Andoainen.

•	Eusebio Etxeberria Irastorza. Urriaren 15ean, Andoainen.

•	Fernando Giner Viver. Urriaren 15ean, Andoainen.

•	Martzel Etxeberria Aranburu. Urriaren 19an, Andoainen.

•	German Perez Martinez. Urriaren 19an, Andoainen.

•	Dionisio Otegi Goikoetxea. Urriaren 13an, Adunan.

•	Jose Maria Simon Zalakain. Urriaren 16an, Amasa-Villabonan.

HERIOTZAk

eskolak
hizkuntza eskolako 
irakasleak frantse-
seko klaseak ema-
ten ditu: eoi diplo-
ma lortzeko, min-
tza-praktikarako, 
enpresetarako 
klaseak. 
693  692  823  -  
665 719 827

salGai
erretiroagatik, alu-
miniozko aroztegi-

ko lokala eta ma-
kineria salgai edo 
alokagai. 651 70 73 
43.

etxebizitza argi-
tsua salgai irurako 
plazan, 3 logela, 2 
komun eta sukal-
de-egongela. 
egoera onean eta 
igogailuarekin. za-
toz ikustera. 666 62 
30 79

knaus autokaraba-

na  salgai.  2005 

urtekoa, 50.000 km. 

686 07 70 87

konketa duen gur-

pildun aulkia eta 

taka-taka salgai. oso 

gutxi erabiliak eta 

egoera ezin hobean. 

686 383 903.

Merkatu
tXikiaN 
parte 
Hartzeko

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MERkATU TXIkIA

u r t e  a s k o t a r a k o !
• www.aiurri.eus Zorion agurrak atalean 
• Whatsapp bidez: 619 16 35 37
• diseinua@aiurri.eus

• arantzibia 4-5, behea Andoain
• telefonoa: 943 300 732

ZOZkETA

“La Almazara tradicional” kalitatezko 
olioa harpidedunen eskura

ErrEDaKzioa ANdOAIN
Manu Hermoso andoaindarra 
da inguruotan “La Almazara 
tradicional” olio markaren 
aurpegi ezagunena. Sariak 
lortu dituzte, gainera, han-
hemenka. Olio berezi horren 
inguruko informazioa laalma-
zaratradicional.com  webgu-
nean aurki daiteke. 

saridunak: 
• Mari Jose 

Gorostidi.
• Eneritz 

Iturzaeta.
• Joxemari 

Olarra. 

Saridun bakoitzak 
¾ litroko bina bo-
tila jasoko ditu. 

Datorren Aiurri hamabos-
karian harpidedunen artean 
zozketa berria abiaraziko dugu.

ANdOAIN
irene ormaetxea 
lasa
zorionak irene! 
urriaren 13an 11 
urte bete zituen. 
muxu asko , 
etxeko guztien 
partetik.

ANdOAIN
ander
urriaren 12an 
anderrek 13 urte 
bete zituen.  
13 muxu handi 
etxekoen 
partez! 
zorionak!

ANdOAIN
irei artano 
zulaika
4 urte bete dituzu 
dagoeneko. 
primeran pasa 
genuen zure 
egunean! segi 
horrela!!!! 
muxuak etxekoen 
partez.

EGILEA:  
oLaia zaPiraiN 

GAIA:  
orDU aLDaKEta  

ilustrazioa

Karrika, 9 - ANDOAIN

943 592 448 
09:00-13:30 / 16:00-20:00

Istuitza
G A R D E N

Landarez eta lore naturalez osatutako zentroak  
Artifizialak ere aukeran

Aurten ere azaroaren erdira 
arte zabalik

info@floresistuitzagardenloreak.com

Enkarguak 
jasotzen 
ditugu



Batzuetan emakumeok txarto sentitzen gara eta ez dakigu ondo zergatik… 
edo badakigu baina zaila egiten zaigu jakitea nola jokatu edo zer egin…  

Gainera, baliteke  bizi garen garaiotan gure inguruan gatazka gehiago izatea 
edo hor zeuden ondoeza batzuk handitu direla sentitzea.

Ikastaro honetan emakumeok sufritzen ditugun ondoezei buruz hitz egingo 
dugu; jasotzen ditugun tratabideek edo bizitzen ditugun egoera batzuek 

zergatik egiten diguten kalte ulertzeko.

IZEN EMATEA:
www.andoain.eus

berdintasuna@andoain.eus
Tel: 943 300 830 (luz: 380 edo 397)

Egunak: Ostegunak. Azaroak 19, 26. Abenduak 3, 10, 17. Urtarrilak 14, 21, 28.
Ordua eta lekua: 18:30-20:30, Urigain.

Dinamizatzailea: Sormena.
Hizkuntza: ele bitan.

GURE ONDOEZAK BERR-IKUSTEN

Sarreren salmenta

zerbitzuen bidez

ANDOAINGO UDALA


